
Yangi o‘zbekisTon ruhi

BUYUK XALQ TENGLAMASI
Milliy davlatchiligimizning 
3000 yillik tarixiy yoʻli bir 
maromda kechmagani yaxshi 
maʼlum. Uning har bir bosqichi 
oʻz xususiyatlariga ega boʻlgan 
va shunday boʻlishi ham 
tabiiy. Tarixiy qonuniyatlar 
esa ularni anglash, oʻrganish 
va xulosalar qilish orqali 
tugʻiladi. Shu maʼnoda, 
Prezidentimiz joriy yil 11-oktabr 
kuni oʻtkazgan yigʻilishda 
qatnashar ekanmiz, qisqa 
davrda turish-turmushimiz 
qanchalar oʻzgargani, qarash 
va moʻljallarimiz, hayotdan 
muddaolarimiz, yechishga 
kirishgan muammolarimizning 
kechagi va bugungi sifati, 
koʻlami, kelajagi oʻrtasidagi 
farq yer bilan osmonchalik 
boʻlib borayotgani haqidagi oʻy 
va tahlillar quyilib kelaverdi. 
Negaki 2016-yil soʻnggi 
choragiga qadar kechgan 
salkam yuz yil ichida odatda 
oʻzbekning butun kuzi, ayniqsa, 
oktabr oyi oʻrtalarida kun 
tartibida asosan bitta masala 
turardi: paxta! 

Mustaqilligimiz tiklanib, jadidchilik 
bir sidra jonlangandek boʻlib, Abdulla 
Avloniy ning tarbiya biz uchun yo hayot 
— yo mamot, yo najot — yo halokat, yo 
saodat — yo falokat masalasidir chaqi-
rigʻini turli minbarlardan bemalol jarangla-
tolsak-da, aslida bizning kuzak hayot-ma-
motimiz paxtaligicha qolavergandi. Undan 
muhimroq, tashvishliroq, qaltisroq mavzu 
boʻlmasdi, boʻlishi ham mumkin emasdi. 
Biron ish, ishkal chiqib qolsa, toʻxtab tur, 
paxta oʻtsin keyin, hozir bu hech kimga 
yoqmaydi, ishqilib ob-havo turib ber-
sin-da, bolalarimiz paxtadan qachon qay-
tarkin, qabilidagi gap-soʻzlar tinmas edi. 
Bugun-chi, bugun? 

islohoT odimlari

TA’LIM KREDITI
yoshlar uchun katta imkoniyat

Yangi oʻquv yilining dastlabki oylari ham ortda qolmoqda. Oliy taʼlim 
muassasalarida oʻquv yili boshida kuzatiladigan barcha jarayon, 
jumladan, toʻlov-shartnoma masalalari hali ham dolzarb. Chunki 
talabalikka tavsiya etilganlarning salmoqli qismi toʻlov shartnoma 
asosida oʻqishga qabul qilingan. Aksariyatida oʻqishga ishtiyoq, 
ragʻbat kuchli boʻlsa-da, xayolining bir burchida kontrakt pulini 
toʻlash muammosi turadi. Xoʻsh, bu masala bugun qanday yechim 
topayotir? Shartnoma asosida tahsil olish uchun hamma oilada 
moddiy imkoniyati yetarli boʻlmasligi tabiiy hol. Shu bois, bu borada 
qanday imtiyozlar mavjud? Yoshlarning sifatli va mazmunli oʻqish 
huquqini taʼminlash maqsadida joriy etilgan taʼlim krediti toʻlov 
imkoniyatiga ega boʻlmagan oilalarga koʻmak boʻlyaptimi? 

Qamrov oshdi, 
talabalar soni ham

Oʻtgan 6 yilda mamlakatimizdagi 
oliy oʻquv yurtlari soni 77 tadan 213 
taga yetdi. Shuningdek, qabul kvotasi 
3,5 barobar ortdi. Oliy taʼlimda raqo-

batni qoʻllab-quvvatlash va xususiy 
sektorni jalb qilish orqali 30 ta xorijiy 
hamda 67 ta nodavlat OTM ochildi. 
Shu asosda yoshlarni oliy taʼlim bilan 
qamrov darajasi 9 foizdan 42 foizga 
yetkazildi.

XalQaro anjuman

ShhT BIRINChI 
TRANSPORT FORUMI

serqirra hamkorlikning 
istiqbolli loyihalari muhokama 

markazida
Oʻtgan yil sentabr oyida Samarqandda boʻlib oʻtgan Shanxay 
hamkorlik tashkilotining sammitida tuzilmaning Oʻzaro bogʻliqlikni 
mustahkamlash va samarali transport yoʻlaklarini yaratish konsepsiyasi 
qabul qilingan edi. Sammit doirasida Xitoy — Qirgʻiziston — 
Oʻzbekiston temir yoʻli qurilishi toʻgʻrisida uch tomonlama bitim 
imzolanishi tarixiy voqea boʻldi.

Bu magistral Xitoydan Yaqin Sharq, 
Markaziy va Sharqiy Yevropa bozorlariga 
eng qisqa yoʻl bilan bogʻlanishga sharoit 
yaratadi. Oʻzbekistonni esa Kas piy den-
gizidagi Turkmaniston xalqaro dengiz 
porti bilan bogʻlaydigan temir yoʻl tar-
mogʻiga ulaydi. Shundan keyin Ozarbay-

jonning Boku porti orqali Kavkaz, Turkiya 
va Qora dengizga yoki Shimoliy-Janu-
biy xalqaro transport yoʻlagi bilan Eron, 
Hindis ton, Fors koʻrfaziga chiqishini 
taʼminlaydi. 

2023-yil kuzining qirq ikkinchi kuni-
da boʻlib oʻtgan tadbirda yurtimizda 
sayyohlik sohasini yanada rivojlanti-
rish, mehmonxonalar sonini oshirish, 
Mad rid, Baxmalga uchoqlarni yoʻlga 
qoʻ yish, 56 ta zamonaviy samolyot va 
36 ta tez yurar poyezd sotib olish, aero-
portlarni xususiy boshqaruvga berish, 
sayyohlik boʻyicha yetuk mutaxassislar 
tayyorlash, Surxondaryodagi budda-
viylik yodgorlik lariga chet elliklarni jalb 
qilishni kuchaytirish, Buxoroda ham 
“Boqiy shahar” barpo etish, 16-20-ok-
tabr kunlari Samarqandda BMT Jahon 
sayyohlik tashkiloti (UNWTO) Bosh as-
sambleyasining 25-yigʻilishini oʻtkazish, 

O‘ZBEKISTON VA FRANSIYA O‘RTASIDA KO‘P ASRLIK 
DO‘STLIK VA MADANIY ALOQALAR MUJASSAM

mamlakatimizga rasmiy tashrif bilan kelgan Fransiya respublikasi Prezidenti emmanuel makron 
o‘zbekiston respublikasi Prezidenti shavkat mirziyoyev hamrohligida tungi samarqand bo‘ylab sayr qildi.

yaqin kelajakda “Sharq  tarona la ri”ni 
Axsikentda uyushtirish, Andijonda 
 Zahiriddin Muhammad Bobur muzeyini 
kattalashtirish, buyuk bobomizga atab 
bogʻ barpo etish, 85 millionta koʻchat 
ekish, uzumzor, tutzorlar yaratish, ta-
rix, madaniyat, kino, milliy davlatchilik 
kabi — Yangi Oʻzbekistonimiz uchun 
“hayot-mamot” emas, balki bemalol qil-
sa boʻladigan, oʻtgan qisqa muddatda 
mazkur yoʻnalishlarda maqtasa arzigu-
lik ishlar ham bajarib qoʻyilgan masa-
lalar haqida soʻz ketdi.

Davlat rahbarlari UNESCO ning 
Jahon merosi roʻyxatiga kiritil-
gan Registon majmuasiga tashrif 
buyurdilar.

Oliy martabali mehmonga ush-
bu Sharq meʼmorchiligi durdona-
sining qurilish tarixi, noyob naqsh-
lari, ushbu maskan bilan bogʻliq 
mashhur voqea va shaxslar xusu-
sida soʻzlab berildi. 

Fransiya Prezidentining 
tashrifi Samarqandda oʻtayot-
gani va aynan Registondan 
bosh langani bejiz emas. Bu yer-
da xalqlarimiz oʻrtasidagi tarixiy 
mushtaraklikni mujassam etgan 
jihatlar koʻp.

Xususan, Sohibqiron Amir 
 Temur buyuk sarkarda, savdo 
va ilm-fan homiysi sifatida Osiyo 
va Yevropada roʻy bergan tarixiy 
oʻzgarishlarga katta taʼsir koʻr-
satgan. XV asrda Parijda uning 
sharafiga “Yevropaning xalosko-
riga” degan yodgorlik qoʻyilgan. 
Amir Temur va Fransiya qiroli Karl 
VI bir-biriga maktublar yuborib, 

aloqa oʻrnatgan. Yozishmalarda 
siyosiy masalalar bilan bir qatorda 
savdo-iqtisodiy aloqalarga ham 
katta eʼtibor qaratilgan.

Fransiyada buyuk Sohibqiron 
va temuriylar haqida koʻplab  ilmiy, 
badiiy asarlar yaratilgan. Jum-
ladan, fransuz mutafakkiri va adi-
bi Volter asarida Mirzo Ulugʻbek, 
mashhur yozuvchi Jyul Vern ro-
manida Registon mahobati haqi-
da toʻlqinlanib yozilgan. 

Fransiya delegatsiyasi aynan 
shu maydonda boʻlib turibdi. Tungi 
chiroqlar bilan yoritilgan majmua-
ning ulugʻvorligi va goʻzalligi meh-
monlarda katta zavq uygʻotdi.

Shundan soʻng Prezidentlar 
“Buyuk ipak yoʻli” xalqaro turizm 
markazidagi “Boqiy shahar” tari xiy-
etnografik majmuasida boʻldilar.

Bu yerda xalqimizning buyuk 
oʻtmishi ramzlari toʻplangan, tari-
xiy shaharlarimizdagi diqqatga 
sazovor joylarining nusxalari bar-
po etilgan. Milliy anʼanalarimiz 
hamda doʻst xalqlar bilan aloqalar 

tarixi ham aks ettirilgan. Xususan, 
Afrosiyob yodgorligi devorlarida 
saqlanib qolgan Koreya, Xitoy, 
Hindiston va boshqa mamlakatlar 
elchilarini qabul qilish marosimi 
tasvirlaridan foydalanilgan. Bun-
day maʼno-mazmun, tarix va bu-
gungi kun uygʻunligi mehmonlarda 
katta taassurot qoldirdi. 

Davlat rahbarlari oʻrtasi-
da samimiy muloqot boʻldi. 
 Samarqand jahon sivilizatsiyasi-
ning qadimiy beshiklaridan biri 
boʻlgani, bugun ham xalqaro sam-
mit va turizm markaziga aylanib 
borayotgani qayd etildi. Mehmon-
larga xalqimizning betakror badiiy, 
hunarmandlik va musiqiy madani-
yati namoyish etildi. 

Tashrifning asosiy tadbirlari, 
shu jumladan, oliy darajadagi 
muzokaralar 2-noyabr kuni boʻlib 
oʻtadi.

OʻzA



Ommaviy ServiTUT maNfaaTdOr 
TaShkilOTlarNiNg mUrOjaaTlari 
aSOSida vilOyaTlar va TOShkeNT Shahri 
hOkimlari QarOri bilaN OʻrNaTiladi. bUNda 
SUgʻOriladigaN yerlar, Tabiiy hUdUdlar, 
madaNiy merOS ObyekTlari yerlariga Oid 
QarOrlar TegiShli SOhadagi vakOlaTli 
davlaT OrgaNi bilaN keliShiladi.

U QaChON va QaNday hOlaTlarda QOʻllaNiladi?

Unga koʻra, jami 11 ta qonunga oʻzgar-
tirish va qoʻshimchalar kiritildi. Jumladan, 
Fuqarolik, Yer va Shaharsozlik kodeks-
laridan oʻzganing yer uchastkasidan 
cheklangan tarzda foydalanish huquqi 
(servitut) institutini yanada rivojlanti-
rishga qaratilgan qator normalar oʻrin oldi.

Birinchidan, yer uchastkasiga boʻl-
gan huquq boshqa shaxsga oʻtkazil-
ganda servitut saqlanadi.

Amaliyotda servitut belgilanib, taraflar 
oʻrtasida kelishuvga erishilgandan soʻng 
biror sabab bilan yer uchastkasi egasi 
oʻzgarganida, yaʼni yer uchastkaning 
yangi egasi tomonidan servitut shartlari 
bekor qilish holatlari kuzatilardi.

Masalan, bir restoran hovlisidagi 
ariq orqali suv qoʻshni hovlilarga oʻtadi. 
Qoʻshnilar restoran egasi bilan servitut, 
yaʼni yer uchastkasidan cheklangan tarz-
da foydalanishga kelishib olgan. Biroq 
restoranning yangi egasi eski rahbar va 
qoʻshnilar bilan tuzilgan kelishuvni bekor 
qildi.

Amaldagi qonunchilikda bunday vazi-
yatlar qanday hal etilishi bilan bogʻliq aniq 
mexanizmlar belgilanmagan edi. Bu esa, 
oʻz navbatida, servitut belgilanishini talab 
qilgan shaxslarning huquqlari buzilishi 
hamda zaruriy ehtiyojlari qondirilmasligi-
ga sabab boʻlayotgandi.

Bu kabi holatlarning oldini olish maq-
sadida Fuqarolik va Yer kodekslariga 
servitut belgilangan yer uchastkasiga 
boʻlgan huquqlar boshqa shaxsga oʻtgan 
taqdirda ham saqlanib qolishiga oid nor-
malar kiritildi.

Qonunga sharh

Mamlakatimizda yer munosabatlari sohasida jismoniy va 
yuridik shaxslarning mulk huquqini ishonchli himoya qilish 
hamda undan foydalanish boʻyicha izchil islohotlar kechmoqda. 
jumladan, joriy yil 23-oktabr kuni “yer toʻgʻrisidagi 
qonunchilik takomillashtirilishi munosabati bilan Oʻzbekiston 
respublikasining ayrim qonun hujjatlariga oʻzgartirish va 
qoʻshimchalar kiritish toʻgʻrisida”gi qonun qabul qilindi.

Bundan tashqari, ushbu kodekslarda 
servitut oldi-sotdi, hadya, garov yoki ija-
raning mustaqil predmeti boʻlishi mumkin 
emasligi, shuningdek, uni servitut belgi-
langan koʻchmas mulkning huquq egasi 
boʻlmagan boshqa shaxslarga berish 
taqiqlanishi ham qayd etildi.

Fuqarolik kodeksiga qoʻshilgan yangi 
prim moddaga koʻra, agar servitut bel-
gilangan yer uchastkasini boʻlish servi-
tutdan foydalanishga toʻsqinlik qilmasa, 
servitut yer uchastkasining boʻlingan 
qismlariga nisbatan ham saqlanib qoladi. 
Bunda yer egalari, yerdan foydalanuvchi-
lar, boʻlingan yer uchastkasi ijarachilari va 
mulkdorlari servitut shartlari qayta koʻrib 
chiqilishini talab qilishga haqli boʻladi.

Agar servitut boʻlingan yer uchastka-
sining faqat bitta qismiga belgilansa, u 
qolgan yer uchastkalariga nisbatan bekor 
qilinadi.

Ikkinchidan, endilikda binolar, in-
shootlar va boshqa koʻchmas mulklar-
ga ham servitut belgilanishi mumkin.

Qonun qabul qilinguniga qadar Fuqa-
rolik va Yer kodekslarida servitutga oid 
faqat nazariy qoidalar belgilangan edi.

Shuningdek, qonunchiligimizda bino-
lar, inshootlar va boshqa koʻchmas mulk-
larga servitut belgilashga oid qoidalar 
nazarda tutilmagani sababli amaliyotda 
koʻplab nizoli holatlarni vujudga kelti-
rayotgandi.

Masalan, koʻp qavatli binolarda faoli-
yat yurituvchi ikki yoki undan ortiq tash-
kilot zaruriy ehtiyojlarini qondirishi uchun 
ushbu binodan cheklangan tarzda foyda-

lanishda ayrim vaziyatlarda nizoli holatlar 
ham uchrayotgandi.

Nizoli holatlarni bartaraf etish maqsa-
dida Fuqarolik kodeksiga yer uchastkasi-
dan foydalanishdan tashqari cheklangan 
tarzda foydalanish zarur boʻlgan binolar, 
inshootlar va boshqa koʻchmas mulkka 
ham servitut belgilanishi mumkinligiga 
oid qoidalar kiritildi.

Servitut toʻgʻrisidagi 
shartnomada koʻrsatilishi 

lozim boʻlgan shartlar

Yer kodeksi yangi prim modda bilan 
toʻldirilib, unda yer uchastkasiga nisbatan 
servitut toʻgʻrisidagi shartnomaga qoʻyi-
ladigan talablar aniq belgilab qoʻyildi.

Unga koʻra, servitut toʻgʻrisidagi shart-
nomada quyidagi shartlar koʻrsatilishi 
kerak:

— servitut belgilanishi kerak boʻlgan 
yer uchastkasining kadastr raqami;

— servitutni belgilashning maqsadlari 
va asoslari;

— shartnoma taraflari toʻgʻrisidagi 
maʼlumotlar;

— servitutning amal qilish muddati;
— servitut uchun belgilangan haq 

miqdori (mavjud boʻlganda);
— shartnoma taraflarining huquq va 

majburiyatlari hamda javobgarligi;
— belgilangan servitut muddati tu-

gaganidan keyin yer uchastkasini bel-
gilangan maqsadda foydalanish uchun 
yaroqli holatga keltirish haqidagi servitut 
majburiyati.

Nazarda tutilgan ushbu qoidalar jis-
moniy va yuridik shaxslarning servitut 
belgilashdagi hamda ehtimoliy nizoli ho-
latlarning oldi olinishi hamda taraflarning 
huquq va manfaat lari buzilmasligiga xiz-
mat qiladi.

Shuningdek, kodeksga kiritilgan 
qoʻshimchalarda servitut ishtirokchilari 
huquq va majburiyatlari toʻliq aks ettiril-
gani munosabatlardagi huquqlarning 
toʻlaqonli taʼminlanishiga zamin yaratadi.

Uchinchidan, jamoat ehtiyojlari 
uchun davlat tomonidan servitut bel-
gilash tartibi joriy etildi.

Ilgʻor xorijiy davlatlar amaliyotida 
 “ommaviy servitut” (“public servitude”) 
tushunchasi mavjud.

Shunga koʻra, bizda ham Yer kodeksi 
yangi prim modda bilan toʻldirildi. Yaʼni 
jamoat ehtiyojlari uchun oʻzganing yer 
uchastkasidan cheklangan tarzda foyda-
lanish huquqi (ommaviy servitut) quyida-
gi maqsadlar uchun belgilanishi mumkin:

— oʻzganing yer uchastkasida geolo-
g iya-suratga olish, qidirish, geodeziya va 
boshqa qidiruv ishlarini amalga oshirish;

— oʻzganing yer uchastkasidan 
umumiy foydalanishdagi elektr uzatish 
tarmoqlari, aloqa liniyalari va boshqa lini-
yalar, quvurlar, ichki sugʻorish, muhandis-
lik hamda boshqa tarmoqlar oʻtkazish va 
ulardan foydalanish.

Davlat mulki boʻlmagan bino, inshoot 
va koʻp yillik dov-daraxtlar joylashgan yer 
uchastkalariga ommaviy servitut belgi-
lash taqiqlanadi. 

Ommaviy servitut manfaatdor tashki-
lotlarning murojaatlari asosida viloyat-
lar va Toshkent shahri hokimlari qarori 
bilan oʻrnatiladi. Bunda sugʻoriladigan 
yerlar, tabiiy hududlar, madaniy meros 
obyektlari yerlariga oid qarorlar tegishli 
sohadagi vakolatli davlat organi bilan 
kelishiladi.

Bundan tashqari, yer uchastkasidan 
foydalanish, inshootlar qurish, ularga 
xizmat koʻrsatish, yerni avvalgi holatiga 
keltirish kabi shartlar belgilab qoʻyildi. 
Shu bilan birga, ommaviy servitut belgi-
lash haqidagi qarorda servitut toʻgʻrisida-
gi shartnomada koʻrsatilishi lozim boʻlgan 
barcha shartlar koʻrsatilishi kerak.

Taraflarga oʻzaro kelishuv asosida 
yoki sud tartibida hokim qarorida bel-
gilangan servitut shartlarini oʻzgartirish 
huquqi berildi.

Ilgʻor xorijiy 
davlatlar amaliyotida 

servitut instituti

MDH davlatlarida servitut bilan bogʻliq 
munosabatlar Fuqarolik va Yer kodekslari 
hamda qisman shaharsozlik (qurilish) so-
hasidagi qonunchilik bilan tartibga solin-
gan.

Xususan, Rossiya Yer kodeksida 
servitut bilan birgalikda ommaviy servi-
tutga oid qoidalar toʻliqroq bayon qilin-
gan. Ushbu kodeksga koʻra, davlat va 
kommunal ehtiyojlar, shuningdek, ma-
halliy aholi ehtiyojlarini qondirish maq-
sadida davlat hokimiyati ijroiya organi 
yoki mahalliy oʻzini oʻzi boshqarish or-
gani qarori bilan yer uchastkalarini olib 
qoʻymagan holda (ommaviy servitut) 
belgilanishi mumkin.

Qozogʻiston Yer kodeksida davlat 
va mahalliy aholi manfaatlari yuzasi-
dan, foydali qazilmalarni qidirish va yoki 
geologik oʻrganish zarurati tugʻilganda, 
yer uchastkalarini mulkdordan olib qoʻy-
magan holda, viloyatlar mahalliy ijroiya 
organlari ning qarorlari asosida ommaviy 
servitutlar belgilanishi koʻzda tutilgan.

Bundan tashqari, Gruziya, Germaniya, 
AQSH, Buyuk Britaniya, Avstriya, Latvi-
ya, Ukraina, Singapur va boshqa davlat-
lar qonunchiligida servitut institutiga oid 
qoidalar kengroq tartibga solingan.

Uzoqbergen JAQSIMUROTOV,
Farrux JO‘RAYEV,
Adliya vazirligi masʼul xodimlari

Samarqand sammitida strategik ji-
hatdan yana bir muhim loyiha —  Termiz 
— Mozori Sharif — Kobul — Peshovar 
temir yoʻli qurilishi qoʻllab-quvvatlandi. 
Mazkur loyihaning amalga oshirilishi 
Arab dengizidagi Pokiston portlariga 
(Gvadar,  Qorachi va boshqa) chiqadi-
gan yangi va eng qisqa tranzit yoʻlagini 
 shakllantirish  imkonini beradi. Bu yoʻl-
ning qurilishi Oʻzbekistondan Pokiston-
ga yuk tashishni 35 kundan 3-5 kunga-
cha qisqartiradi va narxini 30-35 foizga 
kamaytiradi. Binobarin, bugungi kunda 

dengizga toʻgʻridan-toʻgʻri chiqish im-
koni boʻlmagan Markaziy Osiyo dav-
latlarining transport xarajatlari eksport 
mahsuloti tannarxining 70-80, importi-
ning esa 60 foizini tashkil etmoqda.

Transport vazirligi maʼlumotlariga 
koʻra, mazkur loyihalarning amalga 
oshi rilishi natijasida Markaziy Osiyo 
davlatlari Sharq va Gʻarb, Shimol va 
Janub davlatlari oʻrtasida yirik logistika 
xabiga hamda Buyuk ipak yoʻlining ta-
rixiy “yuragi”ga aylanadi. 

Mintaqa davlatlari eng qisqa va arzon 
yoʻnalish orqali okeanlarga chiqadi, dav-
latlarimizning tranzit salohiyati karrasiga 

oshadi. Oʻng  ming lab yangi ish oʻrinlari 
yaratiladi, bu esa oʻz navbatida, iqtisodi-
yotning keskin rivojlanishiga katta turtki 
boʻladi.

Qayd etish joiz, 2022-yil davomida 
Transafgʻon  yoʻlagi orqali yuk tashuv-
lar hajmi 2,5 barobarga oshib, 670 
ming tonnani tashkil etgan boʻlsa, joriy 
yil yakuniga qadar bu koʻrsatkich 1 mil-
lion tonnadan oshishi kutilmoqda.

“Xitoy — Qirgʻiziston — Oʻzbekis ton” 
multimodal transport yoʻlagi orqali ham 
yuk tashuvlarining keskin oshishi davom 
etmoqda. 2022-yilda mazkur transport 
yoʻlagi orqali yuk tashuvlari hajmi 7,5 
marotabaga oshib, Oʻzbekistonning 
Osiyo-Tinch  okeani mintaqasi davlatlari 
bilan yuk tashuvlari umumiy hajmidagi 
ulushi 1 foizdan 13 foizga yetdi.

Xalqaro ekspertlar fikricha, Oʻzbekis-
ton tashqi savdosining yarmidan koʻpi 
SHHT mamlakatlari hissasiga toʻgʻri ke-
ladi. Mamlakatimizda hozirgi kunda ular 
sarmoyasi ishtirokidagi 7,5 mingdan or-
tiq kompaniya faoliyat yuritmoqda.

Prezidentimiz Samarqandda SHHT-
ga aʼzo davlatlar rahbarlari kengashi-
ning majlisidagi nutqida transport va 
kommunikatsiyalar sohasidagi barcha 
istiqbolli loyihalarni 2023-yili Oʻzbekis-
tonda mazkur tashkilotning Birinchi 
transport forumi doi rasida muhokama 
qilish taklifini ilgari surgan edi.

1-noyabr kuni Toshkent shahridagi 
“Oʻzekspomarkaz”da Shanxay hamkorlik 
tashkilotining mazkur forumi ish bosh ladi. 
Unda tashkilotga aʼzo davlatlar transport 
vazirlari, vazir oʻrinbosarlari, temir yoʻl 
maʼmuriyati rahbarlari, transport-logistika 
korxonalari vakillari ishtirok etmoqda.

— Forumning asosiy maqsadi tashki-
lotga aʼzo davlatlar transport tizimi ning 
oʻzaro bogʻliqligini mus tahkamlash, 
sohaga raqamli texnologiya va inno-

vatsiyalarni joriy etish, yangi transport 
yoʻlaklarini tashkil etish, “yashil” trans-
port tizimiga oʻtish, mamlakatlarimiz 
oʻrtasida yuk va yoʻlovchi tashuvlarini 
yanada yengillashtirish borasida tak-
liflar ishlab chiqish va muammolarga 
aniq yechimlar topishga qaratilgan, — 
dedi Oʻzbekiston Res publikasi trans-
port vaziri Ilhom Mahkamov. — Bugun-
gi kunda Shanxay hamkorlik tashkiloti 
— ulkan geografik makonni qamrab 
olgan va sayyoramiz aholisining qariyb 
yarmini birlashtirgan yirik mintaqaviy 
tuzilma hisoblanadi. Uning Xartiyasida 
hamkorlikning muhim yoʻnalishlaridan 
biri — mavjud transport va kommu-
nikatsiyalardan samarali foydalanish, 
tashkilotga aʼzo davlatlarning tranzit 
salohiyatini takomillashtirishdan iborat-
ligi qayd etilgan. Hozirgi kunda tashki-
lotga aʼzo va kuzatuvchi maqomiga ega 
davlatlar tomonidan bir qator yirik infra-
tuzilma loyi halari amalga oshirilmoqda.

Oʻzbekistonda ham keyingi yillar-
da mintaqada mavjud muqobil optimal 
multimodal transport yoʻlaklarini rivoj-
lantirish va yangilarini yaratish boʻyicha 
amaliy choralar koʻrilmoqda. Xususan, 
Belarus — Rossiya — Oʻzbekiston — 
Afgʻoniston — Pokiston yangi muqobil 
multimodal transport yoʻlagini yara-
tish tashabbusi faol ilgari surilmoqda. 
Bundan tashqari, ayni payt da yana bir 
yoʻnalish —  “Xitoy — Qozogʻiston — 
Oʻzbekiston — Turkmanis ton — Eron 
— Turkiya — Yevropa Ittifoqi davlatlari” 
Janubiy yoʻnalishi boʻyicha yuk tashish-
ni rivojlantirish, hamkorlikni faollashtirish 
boʻyicha ishlar olib borilmoqda. 

Hozirda dunyoning turli nuqtalarida 
davom etayotgan mojarolar yuk oqim-
lari va yetkazib berish logistika zanjirini 
izdan chiqarib, oziq-ovqat va energe-
tika xavfsizligini taʼminlash borasidagi 

 muammolarni yanada keskinlashtirmoq-
da. Bunday murakkab sharoitda bir 
haqiqat aniq: hech bir davlat yolgʻiz hol-
da ushbu global xavf-xatarlarni chetlab 
oʻtish yoki bartaraf etishga qodir emas.

Jarayonlar o‘zaro 
chambarchas bog‘langan 
sharoitda shanxay 
hamkorlik tashkilotiga 
aʼzo davlatlarning 
transport va logistika 
sohasidagi muammolarini 
hal etishning yagona 
yo‘li — konstruktiv 
muloqot hamda har bir 
tarafning manfaatlarini 
hisobga olish va hurmat 
qilishga asoslangan ko‘p 
tomonlama hamkorlik 
hisoblanadi.

— Shu munosabat bilan tashkilot-
ga aʼzo davlatlarning jahon transport 
bozorida raqobatbardoshligini oshirish 
uchun kompleks chora-tadbirlarni amal-
ga oshirish talab etiladi, — dedi Ilhom 
Mahkamov. — Buning uchun, eng av-
valo, Shanxay hamkorlik tashkiloti ning 
transport forumini anʼanaviy tarzda har 
yili oʻtkazish va unda nafaqat soha va-
zirlarining uchrashuvi, balki biznes va-
killarining ham oʻzaro muloqotini yoʻlga 
qoʻyish zarur.

Ikkinchidan, yangi muqobil transport 
yoʻlaklarini hamkorlikda tashkil etish, 
sohada standartlarni uygʻunlashtirish, 
moslashuvchan tarif siyosatini qoʻllash, 
uchinchidan, transport arteriyalari boʻylab 
hamda chegaradosh hududlarda yirik 
multimodal logistika markazlarini qurish, 
toʻrtinchidan, chegara nazorat-oʻtkazish 
punkt larida ish tartibini 24/7 formatda 

tashkil etish hamda viza berish jarayonini 
soddalashtirish, beshinchidan, raqamli 
texnologiyalar va intellektual transport 
tizimlarini keng joriy etish hamda logistika 
sohasida ilgʻor tajriba almashish lozim. 

Mazkur takliflarni amalga oshirish 
uchun tashkilotga aʼzo davlatlarning 
transport siyosatiga mutasaddi davlat 
idoralari oʻrtasida doimiy ishlovchi Ish-
chi guruhni shakllantirish va uning vazi-
falarini belgilashni taklif etamiz.

Anjuman doirasida “Belarus — Ros-
siya — Qozogʻiston — Oʻzbekiston — 
Afgʻoniston — Pokiston” xalqaro trans-
port yoʻlagini yaratish va rivoj lantirish 
boʻyicha anglashuv memorandumi, 
“Rossiya — Kaspiy dengizi — Turkma-
niston — Oʻzbekiston — Qirgʻiziston” 
xalqaro transport yoʻlagini shakllanti-
rish va taraqqiy ettirish boʻyicha oʻzaro 
anglashuv memorandumi imzolandi.

Bugun forum doirasida Iqtisodiy ham-
korlik tashkilotiga aʼzo davlatlar transport 
vazirlarining 12-uchrashuvi oʻtkaziladi. 
Unda savdo va transport kommunikat-
siyalari sohasida mintaqaviy aloqalarni 
rivoj lantirish va oʻzaro hamkorlikni ken-
gaytirish hamda mustahkamlash kabi 
masalalar muhokama etiladi. 

Shuningdek, “Oʻzekspomarkaz”-
da “Aviation & Logistics Forum — 2023” 
xalqaro forumi va “Trans Logistica Uz-
bekistan — 2023” koʻrgazmasi ham 
davom etmoqda. Bu yilgi koʻrgazmada 
15 mamlakatdan 60 dan ortiq kompani-
ya ishtirok etyapti. Pavilyonlarda havo, 
avtomobil, dengiz, multimodal trans-
port, havo kemalari va elektrovozlarga 
xizmat koʻrsatish, transport sohalarida 
keng koʻlamli texnologiyalar, ularga doir 
mahsulotlar bilan tanishish mumkin. 

Abdurauf QORJOVOV,
iqtisodiy sharhlovchi

XalQaro anjuman

ShhT BIRINChI TRANSPORT FORUMI
serqirra hamkorlikning istiqbolli loyihalari muhokama markazida

PrezideNTimiz SamarQaNdda ShhTga aʼzO 
davlaTlar rahbarlari keNgaShiNiNg 
majliSidagi NUTQida TraNSPOrT va 
kOmmUNikaTSiyalar SOhaSidagi 
barCha iSTiQbOlli lOyihalarNi 2023-yili 
OʻzbekiSTONda mazkUr TaShkilOTNiNg 
biriNChi TraNSPOrT fOrUmi dOi raSida 
mUhOkama QiliSh TaklifiNi ilgari 
SUrgaN edi.

2 Siyosat2023-yil 2-noyabr, 228-son YANGI O‘ZBEKISTON

Boshlanishi 1-betda



Agar shundan keyin — oktabr oyi-
ning oxirigacha yuz bergan muhim vo-
qealar — davlatimiz rahbarining Bishkek 
va Pekin safarlari, Samarqanddagi yirik 
xalqaro tadbirdagi qatnashuvi, Toshkent-
da qurilish va obodonchilik ishlari bilan 
tanishish, “Yashil makon” loyihasining 
galdagi mavsumini bosh lab berish bilan 
bogʻliqligi, ayniqsa, shuhrati “eng koʻp 
paxta berishi” bilan oʻlchab kelingan 
Qash qadaryo viloyatiga tashrifi chogʻida 
paxta yigʻim-terimi mavzusi tilga olinishi 
u yoqda tursin, hatto eslanmagani koʻz-
da tutilsa, millatimiz turish-turmushidagi 
chindan ham keskin sifat oʻzgarish larning 
ahamiyati yanada oydinlashadi, albatta.

Yangi Oʻzbekiston boshqa koʻpchilik 
qatori uzoq yillar chet elga chiqishdan 
mosuvo boʻlib kelgan kamina uchun ham 
oʻzga yurtlarga borish, hamkasblar bilan 
uchrashish, dunyoni koʻrish baxtini berdi, 
desak oshirib yubormagan boʻlamiz. Ke-
yingi yillarda jahonning qator ilmiy, taʼlim 
va madaniyat muassasalari bilan izchil 
hamkorlik oʻrnatayotgan institutimiz oldida 
turgan vazifalardan biri xorijiy davlatlarda 
saqlanayotgan, xalqimiz oʻtmishiga oid 
birlamchi manbalarni topish, oʻrganish va 
ilmiy muomalaga kiritishdan iboratdir. Bu 
haqida soʻz ketganda, odatda Eron, Turki-
ya, Hindiston, Pokiston, Afgʻoniston, arab 
davlatlari, Buyuk Britaniya, Fransiyaning 
bu boradagi imkonlari koʻz oʻngimizga ke-
lishiga oʻrganib qolganmiz. Holbuki, Xitoy, 
Moʻgʻuliston, Yaponiya, Ispaniya, Italiya-
da ham bizga tegishli manbalar borligiga 
hech qachon shubha boʻlgan emas. Bi-
roq u yerlarga yetib borish ushalmas orzu 
boʻlib qolavergan.

Ispaniya tashqi ishlar vazirligi qoshi-
dagi Osiyoni tadqiq etish tashkiloti (Casa 
Asia) va Kadiz universiteti tomonidan 
shu yilning 22-sentabrida uyushtirilgan 
11-Osiyo tadqiqotlari uchrashuviga tak-
lifga koʻra, Rui Gonsales Klavixo yurtiga 
otlandik. Bugun hech kimda savolu hay-
ronlik tugʻdirmaydigan, oddiylik kasb etib 
ulgurgan ushbu holat bahona kechagi 
kunimiz haqiqatlaridan biriga toʻxtalmas-
dan oʻtolmaymiz. 

Paxta aziz, olimu oʻqituvchi xor boʻl-
gan oʻtmish damlar va davrimizni endi-
likda birov yodga olsa oladi, boʻlmasa, 
yoʻq. Bilib-bilmasdan, masala mohiyatini 
tushunib-tushunmasdan ilmiy faoliyat-
ni “grant” tizimiga “oʻtkazib” qoʻyishning 
ayanchli oqibatlariga haligacha baho 
berganimiz yoʻq. Ikkitagina misol bilan 
cheklanamiz. Bitta “grant” doirasidagi 
bitta ish oʻrniga bir necha kishi ilinib olib, 
kun koʻrishga majbur boʻlgani endi choʻp-
chakdek tuyuladi. Biroq oʻsha kezlari 
olimning 0,15 ulushda ishlashidek shar-
mandachilik hech kimni ajablantirgan 
emas. Boʻlmasa  “propiska” ololmagan, 
ijtimoiy xizmatlardan foydalanolmagan, 
bolasini bogʻcha yoki maktabga berolma-
gan, shifokorga koʻrsatolmagan.

Chet ellarga ilmiy safarlarni ayt masa 
ham boʻladi. Tashqaridan kelgan takliflar-
ning qanchasi “yuqori va tegish li tashkilot-
lar”dan oʻtmagani bois, xorijga chiqish har 
kimga ham nasib etavermaydigan yutuq 
sanalardi. Bu borada omadi chopganlar-
ning koʻpchiligi esa taklif etuvchining 
“qoʻli”ga qarab qolganini ham, buning oqi-
batlarini ham yashirmasligimiz 

kerak. Pulini toʻlagandan keyin ashula-
sini ham ayttiradi-da. Mustamlaka bosqi-
chimizda “markaz”ga sajda qilgan boʻlsak, 
endi chetdan kim siylab chaqirsa, oʻshani 
duo qilishga oʻtganimiz, mazkur ayanchli 
ahvolimiz asoratlarining salbiy taʼsiri bu-
gun ham jiddiyligini tan olishimiz kerak...

Shu maʼnoda, yangi Oʻzbekistonga 
xos boʻlgan sifatlardan biri ham olimla-
rimizning qadr-qimmati yuksaltirilib, ilm 
ahlining faqat ijod bilan mashgʻul boʻli-
shi uchun barcha shart-sharoitlar yaratib 
berilgani bilan bogʻliqligini baralla aytish-
dan hech qachon charchamasligimiz 
kerak! Aynan soʻnggi yillarda olimlarimiz 
daromadi uch marta va kes kin oshirildi. 
Bugun institutimizda bir ish oʻrnining 0,5 
ulushida ishlayotgan magistrlarning bir 
yillik sof daromadi magistratura toʻlovi-
ning ikki yilligini qoplashga yetib, qolga-
niga shu kunlarda Istanbulga bir haftalik 
sayohatga borib kelsa boʻladigan dara-
jada ekanini barcha bilishi va qadrlashi 
kerak! 

Ilmiy salohiyati yuqori, yaratib beril-
gan imkonlardan unumli foydalanayot-
gan, qoʻshimcha loyihalarda qatnashib, 
taʼlim tizimiga tortilgan ishchan xodimlari-
miz orasida dollarda hisoblaganda, oyiga 
ming, bir yarim ming, ikki mingdan ortiq 
daromad topayotganlari ham borligi yaqin- 
yaqingacha tushga ham kirgan emas. Oliy 
taʼlim, fan va innovatsiyalar vazirligi tomoni-
dan ajratilayotgan turli manbalar, instutimiz 
hisobidan chet ellarda malaka oshirish, 
kutubxona va arxivlarda ishlash, ilmiy 
yigʻinlarda qatnashish imkoniga ega xo-
dimlarimiz soni yildan-yilga oshib bormoq-
da. Homiylarimiz qoʻllashlari bilan oʻzimiz 
lozim topgan xorijlik olimlarni yurtimizga 
chorlab, kelib-ketmogʻi, turmoq-yemogʻini 
qoplashni ham eplayapmiz.

Ilmiy muassasalarni moddiy jihatdan 
har tomonlama qoʻllab-quvvatlashga qa-
ratilgan davlat siyosati natijasida olimla-
rimiz chet elliklar oldida tili qisiqlikdan qu-
tulganini qancha urgʻulasak, shuncha oz. 
11-Osiyo tadqiqotlari uchrashuvi oʻtkazil-
gan Kadiz shahriga borib-kelish va shu 
bahona Turkiya, Ispaniya hamda Italiya-
ning bir qator shaharlarida boʻlib, u yerlik 
rektorlar, olimlar, noshirlar, jurnalchilar 
bilan shaxsan uchrashish, ularda bor va 
tariximizni toʻlaqonli yoritishimiz uchun 
zarur manbalar boʻyicha ilmiy hamkorlikni 
yoʻlga qoʻyish, mutaxassislar tayyorlash, 
targʻibot masalalari yuzasidan birlamchi 
kelishish, arxiv va muzeylari bilan tani-
shishni oʻz ichiga olgan oʻn olti kunlik 
ilmiy safar xarajatlarini koʻtarishga bugun 
institutimiz qodirligining oʻziyoq mam-
lakatimizda ilm-fanga koʻrsatilayotgan 
gʻamxoʻrlikning yorqin dalilidir.

Safarimiz davomida davlatimiz rah-
barining, “bizning ota-bobolarimiz 
hech kimga ergashgan emaslar, bal-
ki ergashtirganlar — biz ergashuvchi 
emas, ergashtiruvchi xalqmiz”, soʻzla-
rini koʻp marta eslashga toʻgʻri kelganini 
ham urgʻulagan boʻlardik. 

Gap shundaki, biz Pireney deya oʻrga-
nib qolganimiz, aslida esa Iberika (Iberi-
ca) atalmish yarimorolning Andalus oʻla-
roq taniqli va butun boshli janubiy boʻlagi 
711-1492-yillari, yaʼni salkam sakkiz yuz 
yil musulmon sulolalar boshqaruvida 
boʻlgan va, demak, Sharq, ayniqsa, Bi-
rinchi va Ikkinchi Uygʻonish davrlari 
 ilmiy-madaniy yutuqlarini toʻla oʻzlash-
tirishga erishgan. Bu borada Toʻledoʻ 
(Toledo) tilmochlik maktabi alohida oʻrin 
tutganini mutaxassislar yaxshi biladi. Ata-
masining kelib chiqishi arabchada buloq, 
irmoqni bildiruvchi “majra” (مجري) soʻzi bi-
lan ham bogʻlanadigan Madridning janu-
bi-gʻarbida oʻrnashgan Toʻledoʻ viloyati va 
shahri ham musulmonlar qoʻl ostida edi. 
1085-yili uni egallagan ispanlar ushbu 
hududda saqlanayotgan, arab tilida bitil-
gan yuz minglab qoʻlyozma kitoblarning 
sohibiga ham aylangan. Ular orasida 
oʻzbekning ulugʻlari — Muhammad Xo-
razmiy, Ahmad Fargʻoniy, Abu Nasr Fo-
robiy, Ibn Sinoning ham shoh asarlari 
boʻlgani juda yaxshi maʼlum. Oʻzlariga 
butunlay notanish sanalgan, matematika, 
astronomiya, tibbiyot, falsafaga oid bun-
day bebaho merosga duch kelgan yev-
ropaliklar ularni lotin va eski ispan tillariga 

oʻgirishni boshlab yubor-
gan. Shu tariqa, u yerdan Yevropaga oʻn-
lik sanoq tizimi, algebra, algoritm, osmon 
jismlari, tibbiyot va falsafa boʻyicha eng 
ilgʻor kashfiyotlar, taʼlimotlar, nazariyalar, 
qoʻllanmalar tarqala boshlagan, keyingi 
besh-olti yuz yil ichida qitʼa universitet-
larining minglab yoshlari aynan bizning 
ulugʻ bobolarimizga ergashib, pishib, oʻz 
mamlakatlari ilm-fan poydevorini yaratib 
borgan.

Andalus oʻlkasining tezgina va katta 
koʻlamda koʻzga tashlanadigan yana bir 
jihati uning ham tarixiy, ham zamonaviy 
meʼmorchiligiga Sharqning oʻta kuchli 
taʼsiri boʻlgani va bugun ham borligi bi-
lan bogʻliq. Butun dunyodan kelgan va 
mahalliy sayyohlarni oʻziga tortadigan 
eng asosiy yodgorliklar aynan musulmon 
hukmdorlarining qoʻrgʻonlari, saroylari, 
bogʻlari hamda masjidlaridir. Eng eʼti-
borlisi, ularning bezaklarida Samarqand, 
Buxoro, Xiva, Qoʻqon tarixiy yodgorlikla-
riga xos handasaviy va islomiy naqsh-
lar, boʻyoqlar, ustachilik ishlari cheksiz 
uchraydi. Shuning uchun ham boʻlsa 
kerak, ularni qiziqish bilan tomosha qil-
dik, aniqrogʻi, oʻrgandik, biroq hayratga 
tushganimiz yoʻq. 

Barselona, Rim, Milan ham ogʻzimizni 
ochirib, soʻlagimizni oqizolmadi, deya 
ola miz. Kolizey, Rim xarobalari, Sagra-
da Familiya, Duoʻmoʻ  tarixiy cherkovlari, 
koʻpriklari ham lol qoldirolmadi. Negaki, 
qanchalar mahobatli boʻlmasin, ularda 
bizning tarixiy yodgorligu majmualari-
mizdagidek goʻzallik va did, mahorat va 
uygʻunlikni koʻrmadik. Shunda oʻtgan 
yili Istanbuldagi Toʻpqopi saroyiga kirib 
borayotganimizda turkiyalik bir hamkas-
bimizning bu yer baribir Samarqand, 
Buxoro, Xiva va Keshdagi yodgorliklar-
ga teng kelolmaydi, degani kaminaning 

koʻngli uchungina boʻlma-
ganini esladik. Biroq bir 
narsaga tan berdik.

Avvalo, har kimning oʻz yurti, tarixi, 
madaniyati, dini — borligʻiyu merosi oʻzi-
ga aziz! Turkiya, Ispaniya, Italiya xalqlari 
ham bundan mustasno emas. Ularning 
ajdodlari, chindan ham, koʻz-koʻz qilsa 
arzigulik tarixiy-madaniy bisot qoldirgan. 
Ushbu boy va rang-barang bisot koʻz 
qora chigʻidek asrab-avaylanayotganini 
ham koʻrdik. Eng asosiysi, ular uni oʻta 
yuksak, har tomonlama pishitilgan ma-
horat va pardoz bilan  butun  dunyoga 
koʻrsata olmoqda! Ularning bizdan bir-
dan-bir ustunligi ham mana shundaligiga 
guvoh boʻldik.

Masalan, Rim saltanati asoschisi Ok-
tavian Avgust (miloddan oldingi 63 — mi-
lodiy 14-yillar) yashagan, suvoqlari toʻkilib 
ketgan, ayrimlaridagina jindekkina rangli 
nimalardir saqlanib qolgan, atayin yarim 
qorongʻulik tusini berish orqali salobati 
boʻrttirilgan, turli toʻsiqlariyu taqiqli yozuvlari 
borligi bilan odamdagi qiziqishni kuchayti-
radigan bir necha xonani koʻrish uchun 
yaxshigina aqcha toʻlashga toʻgʻri keldi. 

Shu oʻrinda, haqli savol tugʻiladi: 
 Turkiya, Ispaniya, Italiyada  shaxsan 

 koʻrganimiz — arxeologiya va 
meʼmorchilik tarixiy yodgorliklariga ke-
layotgan odamlarning keti uzilmasligining 
bosh sababi nimada? Bunga javobni yigʻi-
lishda loʻndagina qilib aytilgan mana bu 
soʻzlardan topamiz: biz bor tariximizni 
ham koʻrsata olmayapmiz, sayyohlik 
boʻyicha butun dunyoga jar solishimiz 
kerak, sayyohlik ishining bilimdonlari 
boʻlgan oliy darajadagi mutaxassislar-
ni tayyorlashimiz lozim!

Chindan ham, buyuk tariximiz, teng-
siz madaniyatimiz, olamshumul kashfi-
yotlarimiz boʻla turib, ularni butun olam-
ga toʻlaqonli koʻrsata olmayotganimiz 
bor gap! Shu maʼnoda, soʻz ketayotgan 
tadbirda Surxondaryodagi buddaviylik 
yodgorlik lariga Sharqiy va Janubi-sharqiy 
Osiyo mamlakatlari ahlini jalb etish masa-
lasi koʻndalang qoʻyilganini har jihatdan 
qoʻllaymiz. Negaki, birinchidan, buddaviy-
lik Surxon vohasiga mazkur din asoschisi 
Budda (miloddan oldingi 563-483) davri-
dayoq kirib kelgani va ilk ibodatxona ham 
oʻsha kezlari qurilgani maʼlum. I-V asrlar-
da hukmronlik qilgan kushoniylar (oʻgʻuz-
lar) davrida buddaviylik Turonda keng 
koʻlamda tarqala boshlab, Buyuk ipak yoʻli 
orqali Xitoy, Yaponiya va Koreya yarim 
oroligacha yetib borgan. Buni tasdiqlovchi 
yodgorliklar Surxon vohasida yetarli. Eng 
muhimi, butun tarixi ichida umumbudda-
viylik yigʻinlari bor-yoʻgʻi olti marta — mi-
loddan oldingi V, IV, III asrlar, milodiy II asr 
boshlari, 1871, 1954-1956-yillari oʻtkazil-
gani va ularning toʻrtinchisi (taxminan 110-
yili) buyuk hukmdorlarimizdan sanalmish 
Kanishka (103-125) davrida uyushtiril-
ganiga oid tarixiy dalil targʻibot ishlarida 
oʻta qoʻl kelishiga shubha qilmaymiz. Agar 

hozirda buddaga sigʻinadiganlar butun 
dunyoda kamida 500 million kishini tashkil 
etib, ularning koʻpchiligi zikr etilgan min-
taqalarda yashashidan tashqari, Shimoliy 
Amerikada 4 millionga, Yevropada 2 mil-
lionga yaqin buddaviychilar borligi koʻzda 
tutilsa, yuqorida urgʻu berilgan yoʻnalish-
ning ahamiyatiyu qimmati yanada oydin-
lashadi.

Shu munosabat bilan bir gapning xo-
nasi kelib qoldi. Koronavirus tarqalishidan 
oldin tashqi sayyohlikdan kamida 130 mil-
liard daromad topgan Xitoyda arxeologiya 
sohasi iqtisodiyot uchun juda katta foyda 
keltiradi. Arxeologlar qoʻlga kiritgan har 
bir yutuq haqida butun dunyoga jar solish 
orqali millionlab chet elliklarni chorlash, 
yodgorliklar atrofida xizmat koʻrsatish 
tizimini yaratishda xitoyliklarga tan berish 
kerak. Dunyoga mashhur “Haykalchalar 
qoʻshini” yodgorligining oʻziga har yili 5 
million sayyoh kelib-ketadi. 

Keksa Turon — Turkiston yuragi 
boʻlmish yurtimiz tuproqlari ostida besh 
mingga yaqin arxeologiya yodgorligi bor. 
Biroq ularning juda ozchiligi oʻrganilgan, 
xolos. Agar biz bu boradagi izlanishlar-
ni maqsadga muvofiq yoʻlga qoʻya ol-
sak, natijalarimiz boshqalarnikidan kam 
boʻlmasligi aniq. Bunday ishonch bildi-
rishimizga barcha asoslar yetarli.

Yigʻilishda sayyohlikni rivojlantirish-
da 3000 yillik tarixga ega milliy dav-
latchiligimiz, boy madaniyatimiz imkonla-
rini toʻliq ishga solishga alohida urgʻu be-
rilar ekan, yaqin yillarda “Sharq taronala-
ri”ni Axsikentda oʻtkazish rejasi shuncha-
ki bildirilmadi, deb oʻylaymiz. Fargʻona 
vodiysining koʻp asrlik markazi boʻlib 
kelgan, Buyuk ipak yoʻlida joylashgan 
ushbu shaharni oʻrganish soʻnggi yillar-
dagina tizimli ravishda yoʻlga qoʻyilgani, 
2018-yili u yerda “Ochiq osmon ostida 
muzey” tashkil etilganidan yaxshi xabar-
dormiz. Shu bilan birga, bu yerda xalqaro 
miqyosda tan olingan “Sharq taronalari”ni 
oʻtkazish gʻoyasi hech kimning fikriga kel-
maganini ochiq aytishimiz kerak. Demak, 
bu ishni ham qilsak boʻlar ekan! Qolaver-
sa, xalqaro tajriba ham yoʻq emas.

Turkiyalik qardoshlarimiz qadimgi sha-
har — mashhur Efes xarobalarida saqla-
nib qolgan teatr maydonida bu yil Opera 
va balet xalqaro bayramining yettinchisini 
oʻtkazdi. Jahonning juda koʻplab yurtlari 
katta-yu kichigining millionlab yuraklarini 
egallagan Frenk Sinatra, Sting, Merayya 
Keri, Shakira, Scorpions, Red Hot Chili 
Peppers uchun Misr ehromlari orasida 
qurilgan sahna shunchaki berib qoʻyilgan 
emas, albatta. Bu kabi tadbirlardan mud-
dao oydek ravshan: shu yoʻl bilan mam-
lakatga odam chaqiradilar — sayyohlar-
ni chorlaydilar. Shu maʼnoda, Misrning 
2022-yilgi eksportida paxta tolasi 607 
million dollar va kiyim-kechak 2,1 mil-
liard dollarni tashkil etgani holda, Suvon 
kanali 7,9 milliard dollar, sayyohlik esa 
13 milliard dollar daromad keltirgani bir 
sidra tahlillansa, odamlarimiz turmushi, 
millatimiz yuksalishining moddiy negizi 
— milliy iqtisodiyotimiz tabiatini tubdan 
oʻzgartirishga qaratilgan davlat siyosati 
magʻzini chaqsak boʻladi.

Demak, yigʻilishda sayyohlik va pax-
tachilikdan topiladigan milliy daromad 
solishtirilib, chuqur tahlil etilib, ayniqsa, 
sayyohlikdan yaqin yillarning oʻzida 3-4 
milliard dollar topishimiz mumkinligi, 
buning uchun dunyodagi kes kin raqobat 
sharoitida har bir sayyoh uchun kura-
shishimiz kerakligi haqida bejizga aytil-
gani yoʻq.

Qonunchilik palatasining sayyohlik 
masalalari bilan ham shugʻullanadi-
gan qoʻmitasida kechgan oʻn besh yillik 
 faoliyatimizda bir raqam yildan-yilga koʻ-
chib oʻtaverardi — yurtimizga chet ellik-
lar oqimini 1 millionga yetkazish. Gaz, 
suv, chiroq, yoʻl, mehmonxona, oshxo-
na, sovgʻa-salom tayyorlaydigan ishlab 
chiqarish boʻlmasa, eng asosiysi, davlat-
ga kirish eshiklari taqa-taq yopiq boʻlsa, 
eng yaqin mijozlarimiz —  qoʻshnilarimiz 

bilan yuz 
koʻrmas boʻlsak, ishi 

yurishgan ishbilarmonning mulki ham, 
choʻntagidagi puli ham qoqib olinsa, 
mazkur marraga yetishish mumkin-
mi, degan savolni beradigan mardning 
oʻzi topilmasdi. Baraka topgurlar, oz-
gina yengillik berib, sharoit yarataylik, 
sayyohlik paxtadan necha marta koʻp 
daromad beradi, degan odam “siyosat”-
ga qarshi chiqqan bilan teng boʻlardi...

2016-yili paxta tolasi hamda undan 
ishlangan tayyor mahsulotlarni sotishdan 
916 million dollar topilgani holda, 2022-yili 
toʻqimachilik mahsulotlari eksporti 3,2 mil-
liard dollarga teng boʻlganining ahamiyati-
ni odamlarimizga koʻproq tushuntirishimiz 
kerak. Paxta tolasini eksport qilishni 
toʻxtatib, uni import qiluvchi davlatga 
aylanganimizning tarixiy qimmatini esa 
hech narsa bilan oʻlchab boʻlmasligi 
haqida qancha bong ursak, shuncha 
kamlik qiladi.

2016-yilga kelib, yaʼni yigirma besh yil 
deganda, chet ellik sayyohlarning sonini 
arang 1,3 millionga yetkazoldik. Oʻshan-
da 3 ta davlat fuqarolarigina Oʻzbekiston-
ga vizasiz kira olgan. 2023-yili xorijdan 
7 million sayyoh kelishiga erishilmoqda. 
2024-yilgi moʻljal — 10 millionlik koʻrsat-
kich bundan oʻn yil burun aqlga sigʻmasli-
gi turgan gap edi. Bugun salkam 100 ta 
davlat fuqarolari yurtimizga vizasiz ke-
lish imkoniga ega. 2023-yilning 9 oyida 
sayyohlikdan olingan daromad 1 milliard 
720 mil lion  dollarni tashkil etmoqda. 

2030-yilga borib, chet ellik sayyohlar 
sonini 15 million, ichki sayyohlik oqimini 
esa 25 millionga yetkazish rejasini be-
malol bajarsa boʻlishiga esa endi hech 
kimda shubha yoʻqligiga ishonamiz. Bir-
gina oʻzimiz emas, xalqaro maydonda 
sayyohlik murvatlarini ishlatadiganlar 
ham bunga inonmoqda. Boʻlmasa, bu-
tun dunyo sayyohligining bosh-qoshida 
turgan  Jahon sayyohlik tashkiloti Bosh 
assambleyasi oʻzining 25-yigʻilishini Oʻz-
bekistonda oʻtkazmasdi, 100 dan oshiq 
davlatdan asosan, vazirlar va oʻrinbosar-
lari, 120 dan ortiq xorijiy sarmoya dorlar 
va 600 ta milliy shirkatlarimiz Samar-
qandga oshiqmasdi.

Soʻnggi yillarda milliy sayyohlik bo-
zorimizga Radisson, Wyndham, Hilton, 
Hyatt Regency, Ramada, Mövenpick, 
Mercure, Courtyard by Marriott, Min-
youn, InterContinental Hotels Group va 
Accor singari  olamga mashhur, “qoʻy 
soʻyib chaqirsang” kelmaydigan xalqaro 
kazo-kazolar rosmana kirib kelayotgani 
ham bejiz emas. Har bir sentning qadrini 
biladigan, oʻz manfaati uchun tegishli si-
yosiy, huquqiy, iqtisodiy, ijtimoiy sharoitni 
koʻrmasa, eng muhimi, sarmoya kirita-
digan yurtda tinch lik-xotirjamlik muhiti 
kafolatlanganiga ishonmasa, bir qadam 
ham qoʻymaydigan bu kabi ishbilar-
mon-u shirkatlar yangi Oʻzbekis tonning 
ipidan ignasigacha oʻrgangani va oʻr-
ganayotgani, shubhasizdir. Bosh qacha 
ayt ganda, mamlakatimizda amalga oshi-
rilayotgan tarixiy oʻzgarishlar, har soha-
da erishilayotgan yutuqlardan, inqilobiy 
oʻzgarishlar ortga qaytmasligidan ular 
juda yaxshi xa bardor. Shuning uchun 
ham, ular oʻzbeklar oʻlkasiga intilmoqda.

Yigʻilishda paxta mavzusi butunlay 
koʻtarilmadi, deyolmaymiz. Koʻtarildi. 
Tadbirga “Indorama Corporation” kom-
paniyasi asoschisi va raisi Shri Prakash 
Loxiya bilan muzokaralardan keyin kirib 
kelgan Prezidentimiz singapurlik ushbu 
yirik ishbilarmon bilan gektariga 70 sent-
ner hosil beradigan paxta navlarini yara-
tish haqida ham kelishib olinganini taʼkid-
ladi. 2016-yili oʻrtacha hosildorlik 26,1 
sentnerga yetgani va mazkur “marra”ga 
hosildorligi yuqori sanalgan, Amerikaning 
“sea island” paxta navi Turkistonga olib 
kelib ekila bosh lagandan 150 yil oʻtib eri-
shilgani, bu yil esa, yaʼni qandaydir yetti 
yilda oʻrtacha hosildorlik 40 sentnerga 
yetkazilayotgani koʻzda tutilsa, “vaqtni 
— imkoniyatga, imkoniyatni — yutuqqa, 
yutuqni taraqqiyot poydevoriga aylantira 
oladigan xalq — buyuk xalqdir” tengla-
masi oʻz natijalarini berayotgani ayonla-
shadi-qoladi.

Azamat ZIYO, 
FA Tarix instituti direktori, 
tarix fanlari doktori, 
professor

bUyUk TariXimiz, TeNgSiz madaNiyaTimiz, OlamShUmUl 
kaShfiyOTlarimiz bOʻla TUrib, UlarNi bUTUN Olamga 
TOʻlaQONli kOʻrSaTa OlmayOTgaNimiz bOr gaP! ShU 
maʼNOda, SOʻz keTayOTgaN Tadbirda SUrXONdaryOdagi 
bUddaviylik yOdgOrlik lariga SharQiy va jaNUbi-
SharQiy OSiyO mamlakaTlari ahliNi jalb eTiSh maSalaSi 
kOʻNdalaNg QOʻyilgaNiNi har jihaTdaN QOʻllaymiz. 
Negaki, biriNChidaN, bUddaviylik SUrXON vOhaSiga 
mazkUr diN aSOSChiSi bUdda (milOddaN OldiNgi 563-483) 
davridayOQ kirib kelgaNi va ilk ibOdaTXONa ham OʻSha 
kezlari QUrilgaNi maʼlUm.

Boshlanishi 1-betda

32023-yil 2-noyabr, 228-sonYANGI O‘ZBEKISTON Davr nafasi

BUYUK XALQ TENGLAMASI
Yangi o‘zbekisTon ruhi



bUgUNgi kUNda iChki iSTeʼmOl bOzOridagi NarXlar 
STaTiSTikaSiNi TakOmillaShTiriSh, ilgʻOr XOrijiy 
TajribalarNi va zamONaviy aXbOrOT-kOmmUNikaTSiya 
TeXNOlOgiyalariNi keNg TaTbiQ eTiShga ham alOhida 
eʼTibOr QaraTib keliNyaPTi. NaTijada iNflyaTSiyaNi 
hiSOblaSh jarayONi avTOmaTlaShTirildi, STaTiSTik 
maʼlUmOTlarNiNg XOliSligi va yUQOri SifaTiNi 
TaʼmiNlaShga eriShildi. 

oramizdagi odamlar

Haqiqatan, olmos ulkan daraxtning 
shoxidan topilibdi. Daryodagi nur qimmat-
baho toshning suvdagi aksi ekani maʼlum 
boʻlibdi. Shunda shoh butun mamlakatdagi 
keksalarga izzat-ehtirom koʻrsatish, masla-
hatlariga quloq qoqmay amal qilishni buyur-
gan ekan...

Darhaqiqat, dono otaxon-u onaxonlari 
bor uy “parisi bor dargoh” deb taʼriflangan. 
Keksalari bor oilalarda tinchlik, osudalik, 
murosai madora boʻlishi, bobo-buvi tarbi-
yasini koʻrgan yoshlarning odobi va tutu-

Mamlakatimizda inflyatsiyaning asosiy 
koʻrsatkichlaridan biri hisoblangan isteʼmol 
narxlari indeksini shakllantirish ana shun-
day yoʻnalishlar sirasiga kiradi. Bunda ilgʻor 
xorijiy tajribalarni oʻrganish, eng yangi tas-
niflagichlar va zamonaviy texnologiyalar-
dan foydalanish muhim ahamiyatga ega. 
Jumladan, oxirgi 7 yillikda ilgʻor xorijiy taj-
ribani oʻrgangan holda, xalqaro ekspertlar-
ning koʻmagi va tavsiyalari asosida isteʼmol 
narxlari indeksi kuzatuvlarini tashkil etish 
va hisob-kitoblarini amalga oshirish boʻyi-
cha uslubiy nizom yangilandi.

Xususan, Prezidentimizning 2017-yil 
31-iyuldagi “Oʻzbekiston Respublikasi 
Davlat statistika qoʻmitasi faoliyatini tako-
millashtirish chora-tadbirlari toʻgʻrisida”gi 
qarorida belgilangan vazifalarga muvofiq, 
isteʼmol narxlari indeksi kuzatuvlarini tash-
kil etish va hisob-kitoblarni amalga oshirish 
boʻ yicha uslubiy nizom xalqaro amaliyot va 
standartlarni oʻrgangan holda toʻliq qayta 
koʻrib chiqildi va amaliyotga joriy qilindi.

Davlatimiz rahbarining 2019-yil 
4-apreldagi “Davlat boshqaruvining ochiqli-
gi va shaffofligini taʼminlash hamda mam-
lakatning statistika salohiya tini oshirish 
yuzasidan qoʻshimcha chora- tadbirlar 
toʻgʻrisida”gi qaroriga asosan, narxlar 
statistikasi boʻyicha eʼlon qilinadigan tahli-
liy maʼlumotlar tarkibi kengaytirildi. Isteʼmol 
narxlari indeksi hisob-kitoblarida foydalani-
ladigan tovar va xizmatlarning salmoq vaz-
nlari koʻrsatkichlari ilk bora Statistika agent-
ligi rasmiy veb-saytining “Ochiq maʼlumot-
lar” sahifasida hamda “Open data” ochiq 
maʼlumotlar portalida eʼlon qilina boshlandi.

Shu yili isteʼmol narxlari indeksi kuza-
tuvlarini tashkil etish va hisob-kitoblarni 
amalga oshirish boʻyicha uslubiy nizom-
ga oʻzgartirish va qoʻshimchalar kiritildi. 
2020-yildan isteʼmol narxlari indeksi ku-
zatuvlarining tovarlar va xizmatlar roʻyxati 
510 tagacha kengaytirildi hamda toʻliq ja-
hon standartlariga mos keladigan tovar va 
xizmat(tarif)larning narxlarini hisoblashda 
oʻrtacha geometrik uslub joriy etildi. 

Prezidentimizning 2020-yil 3-avgust-
dagi “Oʻzbekiston Respublikasining milliy 

Tahlil va Tajriba

statistika tizimini yanada takomillashtirish 
va rivojlantirish chora-tadbirlari toʻgʻrisida”gi 
qarori bilan tasdiqlangan 2020-2025-yillar-
da mamlakatimiz statistikasini rivojlantirish-
ning milliy strategiyasi hamda uni amalga 
oshirish boʻyicha “Yoʻl xaritasi”ning ijrosini 
taʼminlash maqsadida 2021-yildan boshlab 
Statistika agentligi MDHga aʼzo davlatlar 
orasida birinchilardan boʻlib, isteʼmol narx-
lari indeksi kuzatuvlariga Xal qaro valyuta 
jamgʻarmasi (XVJ) tomonidan tavsiya etil-
gan “Maqsadlar boʻyicha shaxsiy isteʼmol 
tasniflagichi — 2018” talablarini joriy qildi. 
Bu, oʻz navbatida, narxlari kuzatiladigan 
tovarlar va xizmatlar tasniflagichini xalqaro 
standartlarga toʻliq muvofiqlashtirish im-
konini berdi.

Natijada isteʼmol narxlari indeksi kuza-
tuvlarini tashkil etish va hisob-kitoblarni 
amalga oshirish boʻyicha uslubiyat yana-
da takomillashtirilib, 2021-yilda isteʼmol 
narxlarini kuzatish va uning indeksini hi-
soblash uchun tanlab olingan 510 ta tovar 
va xizmatlar 13 ta yirik boʻlimga guruhlandi. 
Mazkur guruhlash mamlakatimiz koʻrsat-
kichlarini tarkibiy jihatdan dunyoning rivoj-
langan davlatlari mos koʻrsatkichlari bilan 
solishtirish imkonini yaratdi.

Shuningdek, XVJ texnik koʻmak missi-
yasi bilan hamkorlikda Oʻzbekistonda qoʻl-
lanilayotgan isteʼmol narxlari kuzatuvlarini 
oʻtkazish amaliyoti va inflyatsiyani  hisoblash 

metodologiyasi batafsil koʻrib chiqildi. 
Taʼkidlash joizki, missiya yakuni boʻyicha 
xalqaro moliyaviy muassasa ekspertlari to-
monidan mamlakatimizda isteʼmol narxlari 
kuzatuvlarini tashkil etish borasida olib bo-
rilayotgan amaliy va uslubiy ishlarga yuqori 
baho berildi.

Maʼlumki, inflyatsiya koʻrsatkichi mam-
lakatdagi makroiqtisodiy  barqarorlikni ifo-
dalovchi muhim iqtisodiy koʻrsatkichlardan 
biri boʻlib, ichki isteʼmol bozorida tovar va 
xizmatlar narxlari umumiy darajasining 
oʻzgarishini oʻzida aks ettiradi.

Isteʼmol narxlari indeksi (INI) —  uy-xoʻ-
jaliklari talabidan kelib chiqib, maʼlum bir to-
var va xizmatlar umumiy narxlarining oʻrta-
cha oʻzgarish darajasini ifoda etadi. Ushbu 
umumiy koʻrsatkich isteʼmol savatidagi har 
bir tovar va xizmat uchun narxlarning oʻzga-
rishini inobatga olgan holda hisoblanadi.

Isteʼmol narxlari indeksi hisob- 
kitoblarida, tanlanmadagi har bir tovar va 
xizmatlar boʻyicha alohida hisoblangan 

salmoq vaznlardan foydalaniladi. Salmoq 
vazn lar uy xoʻjaliklarining yillik isteʼmol 
xarajatlarida har bir tovar va xizmatlar-
ning jami xarajatlarga nisbatan ulushini 
hisoblash orqali shakllantiriladi. Tovarlar va 
xizmatlar umumiy toʻplamining 170 tasini 
oziq-ovqat mahsulotlari, 250 tasini nooziq-
ovqat mahsulotlari hamda 90 tasini xizmat-
lar tashkil qiladi. Bunda narx kuzatuvlari 10 
mingdan ortiq savdo va pullik xizmat koʻr-
satish obyekt larida oʻtkaziladi.

Dunyo mamlakatlarining aksariyatida, 
jumladan, Oʻzbekistonda ham inflyatsiya 

darajasi “isteʼmol savatchasi” deb nomla-
nadigan, oʻrtacha odam yoki oila doimiy 
ravishda sotib oladigan mahsulotlar, to-
varlar va xizmatlar toʻplamiga nisbatan 
aniqlanadi. U qimmatbaho tovarlar bilan 
emas, balki birlamchi kundalik mahsulot-
lar, masalan, turli xizmatlar, non, sabza-
vot, oʻsimlik yogʻi, tuxum, goʻsht, guruch 
kabi oziq-ovqat va nooziq-ovqat tovarlar 
bilan oʻlchanadi. Ushbu shartli savat narxi 
oyma-oy oʻzgarib turadi. Bunday oʻzga-
rish koʻrsatkichiga qarab inflyatsiyaning 
darajasi aniqlab boriladi.

2022-yilda yurtimizda inflyatsiya daraja-
si 12,3 foizni tashkil etdi. Barcha iqtisodiy 
mexanizmlarni qoʻllab, joriy yilda bu koʻrsat-
kichni 10 foizdan pastga tushirish maqsad 
qilingan.

Bugungi kunda ichki isteʼmol bozorida-
gi narxlar statistikasini takomillashtirish, 
ilgʻor xorijiy tajribalarni va zamonaviy ax-
borot-kommunikatsiya texnologiyalarini 

keng tatbiq etishga ham alohida eʼtibor 
qaratib kelinyapti. Natijada inflyatsiyani hi-
soblash jarayoni avtomatlashtirildi, statistik 
maʼlumotlarning xolisligi va yuqori sifatini 
taʼminlashga erishildi. 

Joriy yil avgust-sentabr oylarida Avstri-
yada Birlashgan Vena instituti tomonidan 
tashkil etilgan oʻquv kursida Statistika 
agentligi masʼul xodimlari ishtirok etdi. Bir-
lashgan Vena instituti (BVI) Markaziy, Shar-
qiy va Janubi-Sharqiy Yevropa, Kavkaz va 
Markaziy Osiyo davlatlarining davlat bosh-
qaruvi idoralari vakillarini oʻqitish, mala-
kasini oshirish boʻyicha mintaqaviy oʻquv 
markazi boʻlib, 1992-yilda Avstriya davlat 
tashkilotlari (Federal Moliya vazirligi va 
Avstriya Markaziy banki), Xalqaro valyuta 
jamgʻarmasi kabi qator xalqaro tashkilotlar 
tomonidan tashkil etilgan.

Oʻquv kurslari makroiqtisodiy siyosatni 
ishlab chiqish va uni boshqarish, pul-kre-
dit siyosati va valyuta kursi tizimlari, moliya 
sektori, qarz barqarorligi, soliq siyosati va 
uning maʼmuriyati, xarajatlarni yoʻnaltirish, 

fiskal institutlar, qonunchilik bazalari, mak-
roiqtisodiy va moliyaviy statistika va boshqa 
maxsus mavzular boʻyicha tashkil etiladi. 
BVI tashkil etilgan davrdan hozirga qadar 
unda 40 mingdan ortiq ting lovchi tahsil ol-
gan.

Mazkur oʻquv kursida mamlakatimiz va-
killaridan tashqari Avstriya, Armaniston, Al-
baniya, Bosniya va Gersegovina, Gruziya, 
Moldova, Qozogʻiston, Qirgʻizis ton, Turkiya, 
Tojikiston, Ozarbayjon va Ukraina dav-
latlarining statistika idoralari vakillari ham 
ishtirok etdi.

Oʻquv oʻz ichiga indeks nazariyalari va 
konseptual qarashlardan tortib, kuzatuvlar, 
turli xil maʼlumotlar manbalari bilan ishlash 
hamda hisob-kitoblar jarayonlarida yuzaga 
keladigan masalalarni yechishga qaratilgan 
amaliy mashgʻulotlarni jamlagan holda oʻt-
kazildi.

Maʼlumki, mamlakatdagi joriy iqtisodiy 
holatni ifodalovchi asosiy koʻrsatkichlar 
orasida narxlar statistikasi maʼlumotlari, 
eng avvalo, isteʼmol narxlari indeksi koʻr-
satkichi alohida ahamiyatga ega. Undan 
koʻplab maqsadlarda foydalanilib, isteʼmol 
bozoridagi inflyatsiya darajasini aniqlash 
eng keng tarqalganidir.

Inflyatsiya darajasi bir qancha omil-
lar taʼsirida shakllanadi. Shu nuqtayi 
nazardan, oʻquv davomida maʼruzachilar 
tomonidan oʻtilgan har bir mavzu davlatlar 
amaliyotida kuzatilayotgan aniq holatlar, 
ularning yechimlarini misol keltirgan hol-
da olib borildi. Jumladan, yuqori inflyatsi-
ya koʻrsatkichlari kuzatilayotgan Turkiya 
misolida narxlarida yuqori volatillik ku-
zatilayotgan tovar va xizmatlar boʻyicha 
narxlarni qayd etish jarayonida shartli hi-
sob-kitoblar uslubidan foydalanish amali-
yoti koʻrsatib berildi.

Zamonaviy raqamli texnologiyalardan 
foydalanish imkoniyatining tobora kenga-
yib borishi, isteʼmol narxlari indeksini shak-
llantirish jarayoniga raqamli texnologiyalar-
ning joriy etilishi barcha davlatlar statistika 
idoralari uchun katta qiziqish uygʻotmoqda. 
Bu Big data hamda skaner axborotlar va 
web-scraping texnologiyalaridan foydala-
nishni oʻz ichiga oladi.

Big data — katta hajmdagi tizimlashtiril-
gan yoki tizimlashtirilmagan maʼlumotlar 
massivi sanaladi. Ular statistika, tahlil, 
prognoz qilish va qaror qabul qilishda foy-
dalanish uchun maxsus avtomatlashtirilgan 
instrumentlar yordamida qayta ishlanadi. 

Web scraping bu veb-maʼlumotlarni 
veb-resurs sahifalaridan ajratish yordamida 
olish texnologiyasidir.

Narxlar toʻgʻrisidagi skaner axborot-
lar —  maxsus texnologiyalarni qoʻllagan 
holda nazorat-kassa apparatlaridan olin-
gan maʼlumotlardan iborat boʻladi. Ularni 
toʻplash jarayoniga zamonaviy axborot 
texnologiyalarini joriy qilishning ustunligi 
— vaqt va inson resurs larini tejash, “inson 
 omili” taʼsirini minimallashtirish,  savdo va 
xizmat  koʻrsatish obyektlari tanlanmasi-
ning samaradorligini oshirish hisoblanib, 

mazkur usullarning joriy etilishi shakllan-
tirilayotgan maʼlumotlarning sifatini yana-
da oshirishga xizmat qiladi.

Statistika agentligi tomonidan bugun-
gi kunda narx toʻgʻrisidagi maʼlumotlarni 
toʻplash boʻyicha “web scraping” texnologi-
yasi qoʻllanilyapti. Bu koʻplab tovarlar narxi 
toʻgʻrisidagi dolzarb maʼlumotlarni real 
vaqt rejimida olish va ushbu maʼlumotlarni 
isteʼmol narxlari indeksi hisob- kitoblarida 
foydalanish imkonini bermoqda. Shu-
ningdek, agentlik idoraviy maʼlumotlar ba-
zalari bilan integratsiyani yoʻlga qoʻyish 
orqali skaner axborotlaridan foydalanish 
texnologiya sini joriy etish boʻyicha ish olib 
bormoqda. Bu kabi yoʻnalishlarda ham xorij 
tajribasini yaxshi bilish juda asqatadi.

Shubhasiz, butun dunyoda kuzati-
layotgan globallashuv jarayoni barcha 
milliy iqtisodiyotlar oldiga ijtimoiy-iqti-
sodiy barqarorlikni saqlab qolish, yangi 
oʻsish nuqtalarini aniqlash va aholi tur-
mush farovonligini oshirish hamda mam-
lakat iqtisodiyotini rivojlanishning yangi 
bosqichiga olib chiqishda har tomonlama 
chuqur, puxta tahlillar asosida qarorlar 
qabul qilish vazifasini qoʻymoqda. Aynan 
shu nuqtayi nazardan, ijtimoiy-iqtisodiy 
holat toʻgʻrisida dolzarb, ishonchli va tez-
kor statistika maʼlumotlarini yetkazib be-
rish muhim oʻrin tutadi.

Bu maʼlumotlar xorijiy tajribada ham foy-
dalanuvchilarning keng qatlamlari uchun 
tushunarli tilda, umumiydan xususiyga qa-
rab, yaʼni yigʻma koʻrsatkich oʻzgarishidan 
eng pastki daraja, alohida tovar va xiz-
matlarning narx oʻzgarish larini yoritishga 
yoʻnaltirilgan boʻlsa, shuncha foydali hi-
soblanadi. Ularda narx indeksi oʻzgarishiga 
taʼsir qilgan omillar keltirilishi, har qanday 
oʻzgarishlar yuzasidan izohlar mavjudligi 
axborotning foydalanuvchilar uchun qizi-
qarli va mazmunli boʻlishini taʼminlaydi.   

Qayd etish joiz, Oʻzbekiston Respublika-
si Prezidenti huzuridagi Statistika agentligi 
tomonidan isteʼmol sektoridagi inflyatsiya 
darajasi toʻgʻrisida  eʼlon qilib boriladigan 
press-reliz mazmunan va tarkibiy toʻliqligi 
va keng ligi jihatidan xalqaro tavsiyalarga 
toʻliq mos keladi.

Umuman olganda, xalqaro iqtisodiy-moli-
yaviy va statistika institutlari tomonidan 
tashkil etilayotgan muhim tadbirlarda mam-
lakatimiz vakillarining ishtirok etishi va ilgʻor 
xorijiy tajribalarni oʻrganishi sohani rivojlan-
tirishga qaratilgan ustuvor yoʻnalishlardan 
biri hisoblanadi. Zero, mamlakatimizda 
inflyatsiya jarayonini statistik tahlil etish-
da isteʼmol narxlari indeksini shakllantirish 
amaliyotini oʻrta va uzoq muddatli istiqbol-
da takomillashtirish boʻyicha rivojlangan 
mamlakatlarning ilgʻor texnologiyalarini 
oʻrganish va tatbiq etish borasida asosiy 
yoʻnalishlar belgilab olingan, muhim uslubiy 
yondashuvlarni amaliyotga joriy etish boʻyi-
cha muayyan amaliy tajriba toʻp langan. En-
dilikda bu ishlar izchil davom ettirishni va 
muntazam takomillashtirib borishni taqozo 
etadi.

mi yaxshiroq ekani isbot topib kelayotgan 
haqiqat. 

Bunday muqaddimamizdan maqsad 
pir-u badavlat, fayz-u karomati serob, qal-
bi ezgulikka toʻla tadbirkor, komil ustoz, 
mehnat faxriysi, davlatimiz mustaqilligining 
32 yilligi arafasida “Shuhrat” medali bilan 
taqdirlangan, Forish tumanidagi “Rus tex 
Invest Products” MCHJ maslahatchisi 
Turgʻun Koʻchkunovning suratiga munosib 
chizgilar chizish edi.  

Turgʻun bobo Forishning Baland osmon 
qishlogʻida dunyoga keldi. Bu qishloq os-
monoʻpar togʻlari, yongʻoqzor, uzumzor 
bogʻlari, dorivor giyohlari, zilol chashmalari, 

mehmondoʻst, mehnatkash, didi baland in-
sonlari bilan maʼlum-u mashhur. Ana shu 
muhit uning feʼli,  dunyoqarashi, intilishlariga 
hamohang boʻlib ulgʻaydi. Turgʻun Koʻch-
kunov Samarqand kooperativ oliy gohini 
bitirib, savdo sohasida oddiy hisobchilikdan 
“Jizzaxsavdo” konserni boshqaruvi raisligi-
gacha boʻlgan yoʻlni bosib oʻtdi. Mustaqillik 
sharofati bilan tashqi sav do munosabatla-
riga keng yoʻl ochilgach, Rossiyaning Yaros-
lavl, Ivanovo shaharlariga borib, muayyan 
muddat istiqomat qilish barobarida iqtisodiy 
hamkorlikni yoʻlga qoʻyishda jonbozlik koʻr-
satdi. Natijada Fo rishdan Rossiyaga eks-
port qilinadigan mahsulotlar hajmi oshdi, 
import sifatida xalq xoʻjaligiga zaruriy mah-
sulotlar olib kelindi. Savdo uylari, qoʻshma 
korxonalar tashkil topdi. Yaydoq yerlarda 
katta-katta bogʻzorlar paydo boʻldi. Ammo 
baridan ham toshni inson manfaatlariga 
xizmat qildirish yoʻlidagi tashabbuskorligi 
Vatanimiz oldidagi juda katta xizmati boʻldi.  

— Tamaddunlar  shakllanishida tosh 
ham katta rol oʻynagan. Undan dastlabki 
mehnat qurollari yasalgan, himoya va hu-
jum vositasi sifatida foydalanilgan, — dey-
di Turgʻun Koʻchkunov. — Insonning aql-u 
zakovati xarsangtoshga hayot bagʻishlab, 
undan ezgu maqsadlarda foydalanishga 
sabab boʻldi. Bazalt toshi ham ana shunday  
qimmatli xomashyodir, togʻ ostidan topilgan 
olmos kabidir. Xorijlik hamkorlar bilan Fo-
rish togʻlari etagida yangi sanoat korxona-
si bunyod etildi. Uni ishga tushirish uchun 

qiyinchilik va toʻsiqlarni yengib oʻtishimiz-
ga toʻgʻri keldi. Ammo qishloq aholisining 
ish bilan taʼminlangani, sanoat qish loqqa 
yaqinlashgani bu kunlarni butkul unuttirdi. 
Boisi, yangi sohaga orzu-havas bilan kel-
gan qishloq yoshlari qisqa vaqt ichida arzirli 
natijalarga erisha boshladilar.

Prezidentimizning 2021-yilda zavodga 
tashrifi koʻtarinki kayfiyat bagʻishladi. Ho-
zirgi kunda “BASALT UZBEKISTAN” kom-
paniyalar guruhida mingdan oshiq mahalliy 
va chet ellik ishchilar mehnat qiladi. Ular 
mehnati bilan yetti turdagi qurilish mollari — 

sheben, roving, armatura, geosimtoʻr, fib ra, 
quvur, minvata ishlab chiqariladi. Joriy yilgi 
eksport hajmi 10 milliard soʻmdan oshib ket-
di. Ayni vaqtda ishlab chiqariladigan mah-
sulotlar haj mi va turini koʻpaytirish, sifatini 
yanada yaxshilash borasida uzoq muddatli 
chora-tadbirlar bosqichma-bosqich amalga 
oshirilmoqda. 

Sharq shoirlari ustozi deb eʼtirof etilgan Abu 
Abdullo Roʻdakiy faxriya sanʼatidan foydalanib 
bunday yozgan edi: 

Sen guvoh: shoirlar ichra men mohir,
Soʻzim toshni ipak qilmoqqa qodir.

Qarangki, shoirning orzusi oradan oʻn bir 
asrdan ziyod vaqt oʻtib, real hayotga koʻch-
di. Yaratganning irodasi, tadbirkorlarga 
yaratilgan shart-sharoit, xorijiy hamkorlar 
sarmoyasi, yurtimizning azamat farzandlari 
koʻmagida Markaziy Osiyoda birinchilardan 
boʻlib Forishda amalga oshdi. 

— Xosiyatli, fidoyi insonlarning ibratli 
ishlari hamisha unumli va barakali boʻla-
di. Men Turgʻun bobodan odamiylik, 
bagʻrikeng lik, puxtakorlik fazilatlarini, tad-
birkorlik koʻnikmalarini oʻrgandim, — deydi 
“BASALT UZBEKISTAN” kompaniyalar gu-
ruhi tijorat direktori Temur Madaminov.  

— Yurtimizning har biri qarich yeri oltinga 
teng, — deydi Turgʻun  Koʻchkunov. — Yarat-
gan nazari tushgan muqaddas  Vatanimizda 
yer osti va yer usti boyliklari serob. Bugun 
turli sohalarda misli koʻrilmagan islohotlar 
amalga oshiril yapti. Eng muhimi, bu ishlar 
xalqimiz tomonidan qoʻllab-quvvatlanmoq-
da. Islohotlarning ilk samaralari xalqimiz 
hayoti va kundalik turmushida namoyon 
boʻlmoqda, aholining ijtimoiy faolligi, ertangi 
kunga ishonchi oʻsib bormoqda. Davlatimiz 
rahbarining “Xalqimiz ertaga emas, uzoq 
kelajakda emas, aynan bugun oʻz hayo-
tida ijobiy oʻzgarishlarni koʻrishni istaydi. 
Bizning mehnatkash, oqkoʻngil, bagʻrikeng 
xalqimiz bunga toʻla haqlidir”, degan soʻz-
lari ijobat boʻlmoqda. Men bir oqsoqol, 
tadbirkor sifatida yurtimiz kelajagini obod, 
xalqimiz turmushini farovon boʻlishini tasav-
vur qilaman.

Muhammad AKAJONOV,
O‘zbekiston Yozuvchilar 

uyushmasi aʼzosi

TOShDAN VALYUTA TOPAYOTGAN TADBIRKORQadim zamonlarda bir 
podshoh askarlari bilan safar 
chogʻida katta daryoni kechib 
oʻtishiga toʻgʻri kelibdi. kechuv 
payti askarlardan biri daryo 
tubida katta olmos borligi, 
qirralaridan jilo taralayotganini 
aytibdi. Qimmatbaho toshni 
olish ilinjida askarlar qancha 
urinmasin, daryo tubiga oʻzini 
tashlamasin, harakatlari 
zoye ketarkan. Shunda shoh 
qishloq keksalaridan maslahat 
so‘rab, chopar joʻnatibdi. 
donolardan biri voqea tafsilotini 
bamaylixotir tinglab, uzoq 
oʻylab, olmosni daryo tubidan 
emas, qirgʻoq boʻyida oʻsgan 
daraxtlardan qidirishni 
maslahat beribdi.

Muxtor UMAROV,
O‘zbekiston Respublikasi 
Prezidenti huzuridagi
Statistika agentligi 
boshqarma boshlig‘i

davr shiddati, hisob-kitoblar koʻlamining kengligi xolis va ishonchli 
statistik maʼlumotlarga boʻlgan ehtiyojni har qachongidan ham 
koʻproq talab qilmoqda. Prezidentimiz tomonidan imzolangan 
qonun va meʼyoriy-huquqiy hujjatlar milliy statistika tizimini 
takomillashtirish chora-tadbirlarini amalga oshirish uchun 
mustahkam poydevor yaratdi.  Oʻzbekistonda statistikani 
rivojlantirish boʻyicha milliy strategiyaning tasdiqlanishi kelgusida 
sohani rivojlantirish yoʻnalishlarini aniq belgilab berdi va uni 
modernizatsiya qilishning kafolatiga aylandi.

ISTE’MOL NARXLARI INDEKSI
nega inflyatsiyani hisoblashning 

asosiy ko‘rsatkichlaridan biri hisoblanadi?

ilm-Fan

Mamlakatdagi OTMlarga 2023/2024- 
oʻquv yili uchun qabul koʻrsatkichi jami 
190 ming 287 oʻrinni (17 ming 128 oʻrin 
magistratura uchun) tashkil etib, oʻtgan 
oʻquv yiliga nisbatan 5,1 foiz (magistra-
tura boʻyicha 1,2 foiz) oshgan. Joriy yil-
da 8 ta yangi OTM ochildi. Bu yigit-qizlar 
uchun toʻlov-shartnoma asosida tahsil 
olish imkoniyatini ham kengaytirdi. Ammo 
hammaning ham toʻlov-kontrakt asosi-
da  oʻqishga imkoniya ti yetmaydi. Xoʻsh, 
shartnoma asosida oʻqishga kirgan tala-
balar uchun qulay yechim boʻlgan taʼlim 
krediti qanday tartibda berilmoqda?

Bugun 12 ta tijorat banki taqdim eta-
yotgan bu imkoniyatdan barcha oliy, oʻr-
ta maxsus va professional taʼlim muas-
sasalarida tahsil olayotgan, shuning-
dek, qoʻshma taʼlim dasturlari boʻyicha 
(qoʻshma taʼlim dasturining Oʻzbekiston 
hududida taʼlim beriladigan yillari uchun) 
bakalavriatning kunduzgi, sirtqi va kech-
ki taʼlim shaklida hamda magistraturada 
toʻlov-kontrakt asosida oʻqishga tavsiya 
etilgan talabalar, oʻqishini koʻchirgan yurt-
doshlarimiz foydalanishi mumkin.

Shartlari qanday?
Ilgari taʼlim krediti olish uchun tijorat 

banklari talab qiladigan qogʻozbozlik, uzoq 
kutish, kredit foizi yuqoriligi, qisqa mud-
datda qaytarish kabi shartlar bir qan cha 
noqulayliklar keltirib chiqarayotgan edi. 
Yoshlarning taʼlim olishiga yanada keng 
imkoniyat yaratish, oliy maʼlumot olayot-
gan fuqarolarning ijtimoiy muhofazasini 
kuchaytirish maqsadida qabul qilingan 
meʼyoriy hujjatlar bilan joriy etilgan tartib 
ana shu muammolarga munosib yechim 
boʻldi.

— Taʼlim kreditining asosiy qarzi tala-
baning rasmiy oʻqish muddati tugagandan 
soʻng yettinchi oydan bosh lab 7 yil davo-
mida qaytariladi. Misol uchun, 1-kursga 
qabul qilingan talaba 4 yil bakalavriat 
boʻyi cha tahsil oladi. Oʻqishni bitirib ishga 
joylashib, toʻlov imkoniyatiga ega boʻl-
ganidan soʻng 7 yil mobaynida kreditni 
qaytarishi mumkin, — deydi Oliy taʼlim, 
fan va innovatsiyalar vazirligi boʻlim 
boshligʻi oʻrinbosari Qurbonnazar Or-
tiqov. — Yana bir qulaylik shuki, imtiyozli 
taʼlim krediti Markaziy bankning asosiy 
stavkasi miqdorida ajratilmoqda. Marka-
ziy bankning asosiy stavkasi pasaytiril-
gan taqdirda, taʼlim krediti boʻyicha foiz 
stavkasi ham mutanosib ravishda pasa-
yadi. Markaziy bankning asosiy stavkasi 
oshirilgan taqdirda esa taʼlim krediti boʻyi-
cha foiz stavkasi oʻzgarishsiz qoladi. Aso-
siysi, jismoniy shaxslarning taʼlim kreditini 
qoplashga yoʻnaltirilgan soliq solinadigan 
ish haqi va boshqa daromadlariga soliq 
imtiyozi qoʻllanadi.

Bu, albatta, katta qulaylik. Sababi, 
toʻlov-shartnoma asosida talabalikka 
tavsiya etilgan talabalar oʻqish davomi-
da mablagʻ yetishmovchiligidan qiynal-
sa, taʼlim kreditidan foydalanib, oʻqishini 
davom ettirishi mumkin. Taʼlim kreditini 
rasmiylashtirgandan soʻng talaba oʻquv 
yili davomida faqat kreditning foiz qismini 

— Taʼlim sohasidagi islohotlar ulkan 
yutuqlarga asos boʻlayotir. Buni insti-
tutimiz misolida koʻrsak, 2017-yilgacha 
pedagoglarimizning ilmiy salohiyati 17 
foizni tashkil etgan boʻlsa, hozir 38 foizga 
yetdi. 2026-yilda ilmiy salohiyatni 60 foiz-
ga yetkazmoqchimiz. Ayni vaqtda institut-
ning 11 fakultetida 31 taʼlim yoʻnalishi, 18 
magistratura ixtisosligi boʻyicha 22 ming-
ga yaqin talaba tahsil olmoqda. Ularga 
600 nafardan ziyod professor-oʻqituvchi-
lar bilim berish barobarida, kasb sirlarini 
ham oʻrgat yapti, — deydi Navoiy davlat 
pedagogika instituti rektori Bahodir Sobi-
rov. — Davlatimiz rahbari joriy yil viloyati-
mizga tashrifi chogʻida institut negizida 
Navoiy davlat universitetini tashkil etish 
taklifini bildirgan edi. Ayni vaqtda bu 
borada amaliy ishlar amalga oshirilmoq-
da. Shuning dek, Vazirlar Mahkamasining 
joriy yil 7-iyundagi “Navoiy davlat peda-
gogika instituti faoliyatini yanada takomil-
lashtirish chora-tadbirlari toʻgʻrisida”gi qa-
roriga koʻra, 2027-yilgacha 12 ming oʻrinli 
oʻquv binosi, 2400 oʻrinli talabalar turar 
joyi, sport maydonchalari va zallar, amfi-
teatr, sayilgoh hamda zamonaviy oʻquv 
jihozlariga ega boʻlgan laboratoriyalar 
barpo etish boʻyicha kompleks qurilish 
ishlari bajariladi.

Ilm dargohining bugungi nufuzi yillar 
davomida igna bilan quduq qazishdek 
mashaqqatni boshdan kechirgan fidoyilar 
mehnati samarasidir. Kasbiga muhab-
bati bois, barcha qiyinchiliklarni yengib, 
yangi imkoniyatlar davrida ham boʻlgʻusi 
pedagoglarni tayyorlashdek masʼuliyatli 
vazifani bajarish hammaga ham nasib 
etmaydi. Shu tufayli institut oliy taʼlim 
muassasalari milliy reytingida 15 pogʻona 
koʻtarildi. 2017-yilda ilmiy unvon va ilmiy 
darajaga ega boʻlgan professor-oʻqituv-
chilar 89 nafarni tashkil etgan boʻlsa, 
2023-yilga kelib, bu koʻrsatkich 205 na-
farga yetdi.

Hozir institutning oʻzbek tili va adabi-
yoti fakultetiga talab yuqori. Bu, birin-
chi navbatda, umumtaʼlim maktablarida 
davlat tilini oʻrgatishni maqsad qilgan 
 yigit-qizlar soni ortayotganidan darak 
bersa, ikkinchi jihati mazkur yoʻnalishda 
dars beradigan professor-oʻqituvchilar 
taj ribasi havas qiladigan darajada.

Institut talabalari mahalliy va xalqaro 
tanlovlarda ishtirok etib, faxrli oʻrinlarni 
egallayapti. Birgina oʻtgan oʻquv yilida 
10 nafar talaba Prezident va nomdor sti-
pendiyalar sovrindori boʻldi. Bu, albatta, 
oʻquv dargohida ustoz-shogird anʼanalari 
yaxshi yoʻlga qoʻyilgani, izlanish, bilim 
 olish, imkoniyatlaridan unumli foydala-
nish natijasidir.

Zamonaviy bilimlarga axborot- kom-
munikatsiya texnologiyalarisiz eri shib 
boʻlmaydi. Bugun institut talabalari inno-
vatsion gʻoyalar, startap loyihalar ustida 
ish olib boryapti. Izlanishlar samarasi 
koʻzga tashlanmoqda. Tashabbuslar qoʻl-
lab-quvvatlanayotir. Eng yaxshi takliflar 
moliya lashtirilib, hayotga tatbiq etilyapti. 
Talabaning moddiy qiyinchiligi haqidagi 

toʻlaydi. Kreditning asosiy summasini 
 oʻqishni bitirgach, 7 yil mobaynida toʻlaydi.

— 2021-yildan boshlangan bu jara yonni 
har yili tegishli tashkilotlar monitoring qilib 
bormoqda. Oʻsha yilda qariyb 25 ming 
300 talaba taʼlim kreditidan foydalangan. 
Ushbu maqsadda 263,7 milliard soʻm sarf-
langan, — deydi Qurbonnazar Ortiqov. — 
2022-yilda 174 ming 641 talabaga 1 trillion 
718,4 milliard soʻm ajratilgan. Shundan 1 
trillion 250,5 milliard soʻmi talaba ayol-qiz-
larning oʻqishiga yoʻnaltirilgan. 2023-yilning 
30-sentabr holatiga koʻra, 144 ming 10 ta-
labaning oʻqishi uchun 1 trillion 626,6 mil-
liard soʻm taqdim etilgan. Shundan 1 trillion 
296,7 milliard soʻmi OTMlarda oʻqiyotgan 
xotin-qizlar uchun ajratilgan.

Muddatidan oldin toʻlash 
mumkinmi?

Qoʻshimcha mablagʻi mavjud boʻlsa, 
qarz olgan shaxs taʼlim kreditini mud-
datidan oldin soʻndirishga haqli. Deylik, 
talaba oʻqishni bitirdi va birdan daromad 
manbaiga ega boʻldi. U 7 oy davomida 
kreditning foizi bilan birga asosiy qarzni 
ham soʻndirib borishi mumkin. Shunda 
kredit boʻyicha umumiy toʻlov miqdori 
kamroq boʻladi.

Kredit oluvchining doimiy daromad 
manbaiga ega oila aʼzolari (ota-onasi, 
aka-ukasi, opa-singlisi, eri yoki xotini) yoki 
vasiylari birgalikda kredit oluvchi sifatida 
qatnashishi mumkin.

Kimlarga taʼlim krediti olish mumkin 
emas? Taʼlim krediti tabaqalashtirilgan 
toʻlov-kontrakt asosida oʻqishga tavsi-
ya etilgan talabalarga tavsiya etilmaydi. 
Shuningdek, xorijda oʻqiyotgan talabalar 
ushbu imkoniyatdan foydalana olmaydi. 

Qizlar taʼlimiga eʼtibor
Vazirlar Mahkamasining “Oliy, oʻrta 

maxsus va professional taʼlim tashkilotla-
rida xotin-qizlarning toʻlov-kontrakt aso-
sida taʼlim olishi uchun taʼlim kreditlari 
ajratishni tartibga solish chora-tad-
birlari toʻgʻrisida”gi qaroriga muvofiq, 
2022/2023-oʻquv yilidan boshlab talaba 
qizlarga foizsiz taʼlim krediti ajratish yoʻlga 
qoʻyildi. Bu qan day amalga oshiriladi?

Markaziy bankning asosiy stavkasi foizi 
Iqtisodiyot va moliya vazirligi huzuridagi 

Taʼlim kreditini moliyalashtirish jamgʻar-
masi mablagʻi hisobidan qoplab boriladi. 
Amalda talaba qizlar foizsiz taʼlim krediti-
ga ega boʻladi. Bu taʼlim kreditini qoplash 
masalasi ham xuddi amaldagi taʼlim krediti 
singari boʻlib, oʻqishning toʻliq kursini tu-
gatgandan keyin yettinchi oydan boshlab 
7 yil mobaynida asosiy qarz toʻlanadi.

— Bogʻchada ishlashni orzu qilaman. 
Ancha yillar shu boʻyicha oʻqib, oliy maʼlu-
mot olishga moddiy imkoniyatim yetmadi. 
Bu yil Namangandagi Turon xalqaro uni-
versitetining boshlangʻich taʼlim fakulteti-
ga oʻqishga kirganimda ham shartnoma 
pulini toʻlay olmasligim tufayli oʻqimaslikka 
qaror qildim. Ammo yaqinlarim xotin-qiz-
lar taʼlimi uchun foizsiz kredit ajratilayot-
gani haqida aytganida, koʻnglimda umid 
uygʻondi. Xalq bankining Baliqchi tumani 
filialiga bordim. Bank xodimlari imtiyozlar 
haqida maʼlumot berdi, nihoyatda xursand 
boʻldim. Bank oʻqishim uchun 12 million 
soʻm ajratdi. Nihoyat, talabalik baxtiga 
va oʻzim sevgan sohada taʼlim olish im-
koniyatiga ega boʻldim, — deydi Andi-
jon viloyati Baliqchi tumanida yashovchi 
Goʻyoxon  Hojimatova.

Bunday misollarni koʻplab keltirish 
mumkin. Muhimi, xotin-qizlarning ilmli 
boʻlishiga qaratilayotgan eʼtibor kun kelib 
samarasini beradi. Chunki bugungi tala-
ba qiz ertaga sohasining yetuk mutaxas-
sisi boʻlish bilan birga iqtidorli, salohiyatli 
farzandlarni tarbiyalaydigan ona hamdir. 
Bilimli ayol yetuk mutaxassis, zakovatli 

ona, jamiyatda oʻz oʻrniga ega inson sifati-
da yurt taraqqiyotiga hissa qoʻshadi.

— 2022-yilda qariyb 133,6 ming xo-
tin-qizning oʻqishi uchun 1 trillion 250,5 
milliard soʻm ajratilgan boʻlsa, joriy yil 
30-sentyabrga qadar qariyb 116,4 ming 
ayol-qizga 1 trillion 296,7 milliard soʻm 
miqdorida foizsiz taʼlim krediti ajratilgan, 
— deydi Iqtisodiyot va moliya vazirligi de-
partamenti boshligʻi Adham Eshchonov. — 
Bu ham opa-singillarimiz va qizlarimizning 
kelajagiga davlat miqyosida berilayotgan 
yuksak eʼtibordan dalolat.

Qaysi toifadagi talabalarga 
imtiyoz bor?

Ijtimoiy himoyaga muhtoj oilalar-
ga koʻmak koʻrsatish, ularni moddiy va 
maʼnaviy qoʻllab-quvvatlash borasida 

gap-soʻzlar endi oʻtmishda qoldi. Hozir-
da institutda tahsil olayotgan yigit-qizlar 
darsdan boʻsh vaqtda ishlash orqali eh-
tiyojiga yetarli pul topyapti.

— Avval talabalar uchun oʻqish bi-
lan birga ishlash imkoniyati yoʻq edi. Bu 
ularning moddiy jihatdan qiynalishiga sa-
bab boʻlar edi. Hozir institut talabalariga 
ham oʻqib, ham ishlash uchun sharoit 
yaratilgan. Oʻz yoʻnalishi boʻyicha mehnat 
qilayotgan yoshlar uchun bir tomondan 
moddiy koʻmak boʻlsa, ikkinchi tomondan 
bilimini amaliyotda sinab koʻrish imkonini 
bermoqda, — deydi institut yoshlar ye-
takchisi Akmal Zaripov.

Ayni vaqtda institut AQSH, Buyuk Bri-
taniya, Rossiya, Janubiy Koreya, Kana-
da, Latviya, Qozogʻiston, Qirgʻizis tonning 
yetakchi oliy oʻquv yurtlari bilan yaqin 
hamkorlikni yoʻlga qoʻygan. Bu taʼlim sifa-
tini yaxshilash, mutaxassislar malakasini 
oshirish, oʻzaro tajriba almashish imkonini 
beradi. Bu borada institutda chet tillardan 
saboq beradigan oʻqituvchilarni tayyor-
lashdek vazifa ham borki, bu yoʻnalishda 
erishilayotgan natijalar salmogʻi ham kam 
emas.

Amaliyotsiz nazariya bilan malakali 
mutaxassis tayyorlash mashaqqatini koʻp 

yillik tajribaga ega taʼlim fidoyilari yaxshi 
biladi. Laboratoriya jihozlari yetishmasli-
gi talabalarga zamon talabi darajasida 
bilim berishga toʻsqinlik qiladi. Hozir 
faxriy oʻqituvchilarning koʻp yillik orzusi 
amalga oshgan: boʻlgʻusi mutaxassislar 
zamonaviy jihozlar bilan taʼminlangan xo-
nalarda tahsil olish imkoniga ega.

— Bir necha yil avval laboratoriya 
jihoz lari yetarli boʻlmagani, bori ham 
talab ga javob bermasligi sababli talaba-
larimizga sifatli taʼlim berishimiz mushkul 
edi. Hozir laboratoriyamiz eng zamonaviy 
uskunalar bilan taʼminlangan. Jumladan, 
Germaniyadan keltirilgan yuqori aniq-
likdagi oʻlchov texnikalari bilan boyitildi. 
Albatta, bu oʻz samarasini bermoqda, — 
deydi kafedra mudiri Ahror Ahmedov.

Yigit-qizlarning darsdan boʻsh vaqtda 
qulay sharoitda dam olishi uchun ham 
barcha imkoniyatga ega 4 ta talabalar 
turar joyi mavjud. Institutning Qatagʻon 
qurbonlari xotirasi muzeyida ikki mingga 
yaqin noyob eksponat, 4 ming ajdodimiz 
haqidagi maʼlumotlar jamlangan. Talaba-
lar uchun tarixning har bir sahifasi saboq, 
har bir kuni xulosa qilish uchun yetarli. 
Ajdodlarning sinovlarda oʻtgan har lahza-
si esa ularni yanada kuchliroq, bilimli 
boʻlishga undaydi.

Navoiy viloyatidagi umumiy oʻrta taʼlim 
maktablarida saboq berayotgan oʻqituv-
chilarning aksariyati ushbu institut bitiruv-
chilaridir. Ularning jamiyatda, pedagogik 
jamoada oʻz oʻrni bor. Muhimi, institutda 
fidoyi, malakali pedagoglar tayyorlan-
moqda.

G‘olib ABDUSALOMOV,
“Yangi O‘zbekiston” muxbiri

MALAKALI PEDAGOGLAR 
“FABRIKASI”

igna bilan quduq qazishga teng 
zahmat hammaga xos emas

Malakali pedagoglar tayyorlashda Navoiy davlat pedagogika 
institutining oʻziga xos oʻrni bor. zero, qirq yillik tarixga ega 
oliy taʼlim muassasasi zamonaviy moddiy-texnik baza, tajribali 
professor-oʻqituvchilar va bilimga chanqoq talabalarga ega. joriy 
yilda talabalikka tavsiya etilgan yigit-qizlar uchun masʼuliyatli davr 
boshlandi. har yili institut rektori yangi qabul qilingan talabalar 
bilan suhbatlashadi. muhimi, bu kabi muloqotlar oʻquv yili davomida 
professor-oʻqituvchilar ishtirokida tashkil etilib, talab va takliflar 
oʻrganib boriladi. albatta, maqsadlar birlashgan manzilda yutuqlar 
bardavom boʻladi, rejalarni amalga oshirish yoʻlidagi intilish ortadi. 
Oliy taʼlimdagi islohotlar samarasi esa malakali mutaxassislarni 
tayyorlashdek jarayonning salmogʻida aks etadi.yoshlar uchun katta imkoniyat

qilinayotgan xayrli ishlar tufayli koʻplab 
ehtiyojmand oilalar muammosi barham 
topib, hayotiga fayz va baraka kirayo-
tir. “Ijtimoiy himoya yagona reyestri”ga 
kirgan oilalarga mansub xotin-qizlarga 
ajratiladigan taʼlim krediti boʻyicha ga-
rov va kafillik talab etilmasligi ham ana 
shu gʻamxoʻrlikning amaldagi namunasi. 
Shunday imkoniyatdan foydalangan Fa-
rangiz Oʻtayeva Oʻzbekiston Milliy uni-
versitetida 1-kursda tahsil oladi.

— Oddiy oila farzandiman. Onam yol-
gʻiz oʻzi bizni voyaga yetkazish uchun tun-
ni tongga ulab ishladi. Oʻqishga kirganim 
oila aʼzolarimni qanchalik quvontirgan 
boʻlmasin, shartnoma pulini toʻlash masa-
lasi onamning zimmasiga katta masʼuliyat 
boʻlib yuklandi. Oilamizning bunga im-
koniyati yetmasdi. Jurnalist boʻlish niyatim 
orzuligicha qolib ketishi muqarrar boʻlib 
turgan paytda taʼlim krediti jonimizga 
ora kirdi, — deydi Farangiz. — Shartlari 
ham qulay, oilamiz “Ijtimoiy himoya yago-
na reyestri”ga kirgani bois, taʼlim krediti 
boʻyicha garov va kafillik talab etilmasligi 
men uchun katta imkoniyat boʻldi. Oʻqishni 
bitirib, biror joyda ish boshlasam, kredit-
ni bemalol toʻlashim mumkin. Ariza bilan 
Xalq bankiga murojaat qildik. Ishimiz juda 
oson koʻchdi. Bank bir hafta ichida oʻqish 
pulining 75 foizini universitet hisob raqa-
miga oʻtkazdi. Qolgan 25 foizini oʻzimiz 
toʻladik.

Toʻrtga boʻlib toʻlash tartibi
— Ilgari toʻlov-kontrakt summasini bir 

yilda ikki marta — oʻquv yili boshida, yaʼni 
15-sentabrgacha 50 foi zini va 1-martdan 
qolgan qismini toʻlash mumkin edi, — dey-
di Qurbonnazar  Ortiqov. — Bu tartib koʻp 
hollarda mablagʻ vaqtida kelib tushmasligi 
kabi muammolarga olib keldi. Ayni paytda 
kontrakt summasini toʻrtga boʻlib toʻlash 
tartibi yoʻlga qoʻyilgan. Shartnomalarda 
toʻlov muddati belgilangan. Toʻrtga boʻlib 
toʻlanadi, degani faqat belgilangan mud-
datda emas, xohlasa, oyma-oy toʻlash 
mumkin. Bu ham ota-onalarga yana 
bir qulaylik. Oliy taʼlim muassasalarida 
tushumlar holatini tahlil qilganimizda, ak-
sar ota-onalar kontrakt pulini ish haqi hi-
sobidan oʻtkazishi maʼlum boʻlgan va bu 
toʻlovlarni oyma-oy toʻlab borish imkoniya-
tini kengaytiradi.

Yoshlar tashkilotining 
koʻmagi

Vazirlar Mahkamasining 2022-yil  
7-iyundagi qarori bilan tasdiqlan-
gan nizomda 8 toifadagi yoshlarga 
 professional va oliy taʼlim muassasasi-
dagi oʻquvchi-talabalarning toʻlov-shart-
noma mablagʻining 50 foizigacha, ammo 
BHMning 50 barobaridan oshmagan 
qismi “Yoshlar daftari” jamgʻarmasi mab-
lagʻi hisobidan qoplab berilishi belgilan-
gan. Bular oila boquvchilarining kamida 
bittasi birinchi guruh yoki har ikkalasi 
ikkinchi guruh nogironligi boʻlgan kam 
taʼminlangan yoki “Temir daftar”ga kiri-
tilgan oilaning professional yoki OTMda 
taʼlim olayotgan farzandi, “Ayollar daf-
tari”, “Ijtimoiy himoya yagona reyestri” 
roʻyxatidagi yigit-qizlar, Mehribonlik uyi 
yoki Bolalar shaharchasi tarbiyalanuv-
chisi, ota-ona qaramogʻidan mahrum, 
vasiylikka olingan kam taʼminlangan, 
nogironligi yoki salomatligida nuqsoni 
boʻlgan, oilasi kam taʼminlangan oʻquv-
chi-talabalardir. Yoshlar ishlari agentligi 
markaziy apparati boshqarma boshligʻi 
Umidulla Sattorovning maʼlum qilishicha, 
joriy yilning 30-oktabr holatiga koʻra, 45 
ming 38 yoshning oʻqishi uchun 140,6 
milliard soʻm toʻlab berildi.

— “Yoshlar daftari”ga kiritilganman, 
— deydi Oʻzbekiston davlat sanʼat va 
madaniyat instituti talabasi Yulduz Niyoz-
qulova. — Otam bogʻbonlik va chorvachilik 
bilan shugʻullanadi, onam uy bekasi. Oila-
da uch farzandmiz. Singlim ham talaba. 
Kam taʼminlangan oila farzandi boʻlganim 
uchun bir yillik toʻlov-shartnoma pulining 
50 foizi Yoshlar ishlari agentligi tomonidan 
toʻlab berilgani biz uchun katta yordam 
boʻldi. Yoʻqsa, ota-onam juda qiynalib 
qolardi...

Yurt iqtisodiyoti barqarorligi, barcha 
sohalarda rivojlangan davlatlar bilan raqo-
batlasha olishi ham mehnat bozoridagi 
kadrlar salohiyatiga bogʻliq. Bunday iqti-
dor egalari yurtimizning har bir goʻshasida 
topiladi. Ularning iqtidorini yuzaga chiqa-
rish, koʻmak va ragʻbat berish, ilm olish 
huquqini taʼminlash davlatimiz eʼtibori 
markazida. Ana shu oliy maqsad yoʻlida 
joriy etilgan taʼlim krediti bugun ilm olish 
istagidagi yoshlar va ularning ota-onalari 
uchun haqiqiy koʻmak boʻlmoqda.

Risolat MADIYEVA,
“Yangi O‘zbekiston” muxbiri

52023-yil 2-noyabr, 228-sonYANGI O‘ZBEKISTON

Boshlanishi 1-betda

islohoT odimlari

TA’LIM              
KREDITI



unuTilmas siYmolar

Ammo hayotda shunday yangiliklar ham 
boʻladiki, uni dafʼatan qabul qilish qi yinroq 
kechadi. Gapim shunchaki boʻlib qolmasligi 
uchun izohlayman.

Keyingi paytda qarindoshlik, qoʻsh-
nichilik burchi yuzasidan bir necha toʻy-
da ishtirok etishga toʻgʻri keldi. Kuyov oʻz 
joʻralari bilan oshga keladi yoki kuyov-
navkar bilan kelinnikida ziyofatda boʻladi. 
Quda-anda, qarindosh-uruqqa biror resto-
randa ziyofat beriladi. Keyin esa kelinchak-
ni besh-olti ayol kuyovning uyiga tushirib 
borib, chimildiqqa kiritib qoʻyadi... “Eski-
cha toʻy” shundan iborat. Hoy, yaxshilar, 
yigit-qiz bu kunni orzulab kutgan. Maqsad 
osh-ovqat emas-ku. Ularning hayotida bir 
muhim sahifa ochilyapti. “Biz turmushimizni 
shunday boshlagan edik”, degan nurli bir 
xotira boʻlishi kerak emasmi? Meni notoʻgʻri 
tushunmang, azizlar. Men dabdaba bilan 
oʻtadigan toʻylarga, diskotekaga aylanib 
ketadigan bazmlarga, allaqaylardan biz-
ga kelib qolgan guldasta otishlar-u, chil-
lali yoshlarning bir-birini quchoqlab vals 

 tushishlariga ham xayrixohligim yoʻq. Lekin 
toʻy baribir oʻz oti bilan toʻy-da. Kelinchakni 
jim-jit, xuddi azador xonadonga oʻxshab, 
egasinikiga olib borib qoʻyish nima de-
gani? Hech boʻlmasa, oʻsha oʻzimizning 
qadim odatlardan kelib chiqib, chiroyli bir 
oʻyin-kulgi qilinmaydimi? Oʻlanlar, yallalar, 
“yor-yor”lar ogʻushida oʻsha kunning qahra-
monlari el-u yurt oldiga chiqmaydimi? Yoshi 
ulugʻlar, koʻpni koʻrganlarning oila muqad-
dasligi, kelin-kuyovlik vazifalari haqidagi 
yaxshi gaplarini eshitishmaydimi?

Hayotda bir marta boʻladigan bu kunda 
yoshlarga quvonish, xursand boʻlish im-
konini berish kerak, deb oʻylayman. Men bu 
borada bir necha ayol bilan suhbatlashdim. 
“Nima keragi bor ortiqcha taraq-turuqning, 
baribir yoshlar qadriga yetmayapti, oilaviy 
ajralishlar koʻpligini koʻryapsiz-u”, degan-
lar boʻldi. “Ixchamlikka intilyapmiz-ku, bu 
ixchamlikning bir turi”, deguvchilar ham 
topiladi. “Ha, endi erkak-ayol aralashma-
sin, deyapmiz-da” tarzidagi javoblarni ham 
 eshitdim. Shukrki, menga fikrdoshlar ham 
bor ekan.

Agar “taraqa-turuq” deganda sozu suh-
bat nazarda tutilayotgan boʻlsa, meʼyordagi 
musiqa, raqs kishi tuygʻularini tarbiyalaydi. 
Hayotni sevimliroq koʻrsatadi, yashashga 
ishtiyoq uygʻotadi. “Ixchamlik”ka kelsak, 
men bunday oʻtayotgan yigʻinlarda ixcham-
likni sezmadim. Oʻsha doshqozon, suyuq, 
quyuq, toʻqqiz-toʻqqizlar, sarpo-suruq, 
pesh dasturxon...

“Erkak, ayol” degan tushunchaga kel-
sak, erlari boshqa olam, ayollari boshqa 
dunyo jamiyatdan koʻra, bu ikki qutb bir-bi-
riga yaqinroq, bir-biriga tushunarliroq jami-
yatda koʻproq rivojlanish boʻlsa kerak.

Menga “yangilig-u eskilik” haqida 
chuqurroq oʻylashga ragʻbat berayotgan 
faqat mana shu tarzda oʻtayotgan toʻylar 
emas. Modomiki, gap yigʻinlar, rasm-rusum-
lar haqida  borayotgan ekan, aza borasida 
ham ikki ogʻiz soʻz aytgim keldi. 

“Aza uch kun”. Rasmiy tarzda aytilayot-
gan bu gapning mohiyatini yaxshi anglay-
man. Yaqinidan ayrilib, yuragi hilvillab 
turgan hijranzadalarga yengillik boʻlsin, 
deyiladi. Bu — yaxshi. Lekin baʼzi oilalarda 
ota-ona, yosh jigarlar, norasidalar, chimildiq 
koʻrmagan yigit-qizlar hayotdan ketayot-
ganda ham azadorlarga:

— Tovush chiqarib yigʻlamanglar (yo 
umuman koʻz yosh toʻkmanglar), taqdir-
ga isyon boʻladi, — deya toʻsiq qoʻyishadi. 
Toʻgʻri, ayrim hududlarimizda (masalan, 
Jayhunboʻyi taraflarda) chapak chalib, sak-
rab, jazavaga tushib yigʻlash bor. Bunday 
qilish, balki, rostdan ham taqdirga isyondir. 
Lekin qay bir joningning parchasi ketdi, sen 
uni koʻra olmaysan, soʻzlasha olmaysan... 
U hali yashasa boʻladigan otang, onang, 
jigaring... Keling, qoʻying, monelik qilmang! 
Yigʻlasin, yigʻlab toʻkilsin! Dardi koʻz yosh-
lari bilan qoʻshilib oqsin! Axir, Abdulla aka-
ning “Ona ketsa, yulduz emas, osmon qula-
sa arzir” tarzidagi satrini bilamiz-ku.

Endi liboslar masalasiga oʻtsam...
Yaqinda oʻzbek moda olamining eng 

taniqli vakillaridan biri, milliy liboslarimizni 
dunyo boʻylab namoyish qilib, katta olq-
ishlarga sazovor boʻlib yurgan professor 
ayol Xolida Komilova bilan suhbatlashdim. 
Suhbatdan avval men u bosh-qosh boʻlib 
oʻtkaz gan koʻrgazmalarning bir nechasini 
televizor orqali koʻrganman. Tillaqoshlar, 
ipak koʻylaklar, duxoba, beqasam chopon-

lar, zarkovushlarda mayda qadamlar bilan 
yurib kelayotgan modelyerlarni koʻrishgan-
da Fransiya, Germaniya, Yaponiya kabi 
zarif didli yurt odamlarining hayratdan ogʻi-
zlari ochilgan... Bir necha daqiqa oʻrinlari-
dan turib, qarsaklar bilan olqishlashgan.

— Libos faqat egni-bosh emas. U yillar 
davomida xalqimiz tomonidan yaratilgan 
maʼnaviy meros. Har naqshi, har chizgisida 
donishmand momolarimiz, bobolarimizning 
goʻzal ruhiyati bor. Biz har bir koʻrgazma-
ga tayyorlanar ekanmiz, avvalo, xalqimizni 
dunyoga tanitish, “mana shunday liboslar-
ning, mana shunday matolarning yaratuv-
chisi bizmiz”, degan faxr-u gʻururni bosh-
qalar oldida namoyon qilishni oʻylaymiz, 
— deydi Xolida Komilova.

Modomiki, liboslarimiz oʻzida shunday 
mazmun, mohiyat aks ettirar ekan, bu-
gungi kunda baʼzi ayollarimiz, hatto yosh 
qizlarimizning kiyinishida oʻzimizdan uzoq-
lashish kuzatilayotganday. Kimimizdir 
boshdan oyoq qoraga burkanib, koʻzimiz-
ga ham munchoqsimon nimadir tutib yu-
ribmiz. Baʼzilarimiz oʻta tor shim, shunday 

bichimdagi kofta kiyib, roʻmolni iyagimizdan 
tangʻib olganmiz. Yana birovimizda qa-
vat-qavat koʻylaklar-u, qavat-qavat roʻmol-
lar... Birortasi ham qoʻligul, koʻngli toʻla 
naqshli ajdodlarimizdan bizga meros ke-
layotgan liboslarga oʻxshamaydi. Bittagina 
boshdan oyoqqa tortilgan qop-qora libosni 
izohlasak... Millatimiz ayollari bunday tusli 
egni-boshlarni, asosan, azada kiygan. Bun-
dan tashqari, hamma narsada boʻlganiday, 
ranglarning ham ruhi bor. Qora rang kishi-
da tushkun kayfiyat uygʻotadi. Quvonch, 
hayotsevarlik kabi tuygʻularga soya soladi. 
Qalbdagi joʻshqinlik, intiluvchanlik kabi his-
siyotlarni chegaralaydi. Nima uchun tinch, 
osuda zamonda, maqsadlarimiz bizdan 
juda katta shijoat, shaxd-u shiddat talab 
qilayotgan zamonda oʻzimizni oʻzimiz qora 
rangga burkash nima uchun kerak? Toʻgʻri, 
bisotimizdagi tillaqoshni har kunlikka ta-
qish, duxoba, beqasam choponni kundalik-
ka ki yish ilojsizdir. Lekin agar oʻzimizni koʻz-
koʻz lash fikridan yiroq ekanmiz, bisotimizda 
shunday bichimdagi ki yimlar yoʻqmi? Bor, 
juda bor-da!

mulohaza

NIMA ESKI-YU, NIMA YANGI?
Quyosh oʻz oʻqi atrofida aylanib, kun, oylar oʻtib turar ekan, 
hayotda ham yangilanishlar boʻlib turadi. Nimadir kashf qilinadi, 
kashfiyotga monand oʻzgarishlar boʻladi. Siyosatda, tuzumlarda, 
jugʻrofiy kengliklardagi oʻzgarishlarning bari inson tafakkurida aks 
etadi. demoqchimanki, tabiat va jamiyatdagi yangilanishlarni tabiiy 
qabul qilamiz. bunga dialektikaning qonuni sifatida qaraymiz. 

Qutlibeka RAHIMBOYEVA, 
O‘zbekistonda xizmat 
ko‘rsatgan madaniyat 
xodimi

U oʻz sanʼati bilan nafaqat yurtimizda, 
hatto chet ellarda ham dong taratdi. Xus-
usan, Fransiyadagi gastrollarda xonanda 
noziktaʼb fransuzlarni oʻzbek, rus, arab, fors 
va hatto fransuz tillarida goʻzal qoʻshiqlar 
ijro etish bilan maftun etdi. B.Zokirovning li-
rik xonandalar toifasiga kiritilishi, jumladan, 
fransiyaliklar tomonidan oʻz vaqtida “oʻz-
bek shansonyesi” deb atalgani bejiz emas. 
Xususan, “Yor, kel” qoʻshigʻini u Parijdagi 
gastrollarda erkin, oʻta jozibali  va samimiy 
kuylagan. Yengil vals usuliga asoslangan 

botir zokirov ijodiy merosining yosh avlodni Vatanga muhabbat  
va sadoqat, milliy va umuminsoniy qadriyatlar ruhida tarbiyalash  
borasidagi ulkan ahamiyati beqiyosdir. shavkat mirziyoyeV,

o‘zbekiston respublikasi Prezidenti

Inson kasbidan qatʼi nazar, yurt uchun fidoyi boʻlsa, xalq, shu vatan deb 
sidqidildan mehnat qilib yashasa, albatta, elning nazariga tushadi, katta 
hurmat va eʼtiborga sazovor boʻladi. buyuk sanʼatkor, serqirra ijodkor 
botir zokirovdan oʻzbek estrada sanʼati uchun yangi yoʻl, betakror ijod 
uslubi qoldi. Chunonchi, XX asr zamonaviy oʻzbek musiqa sanʼatining 
sifat jihatdan yangi bosqichga koʻtarilishi-yu Oʻzbekistonda estrada 
sanʼatining professional darajaga yetishi xonanda nomi bilan bogʻliq. 

ushbu qoʻshiq xonanda talqinida sokin va 
huzurbaxsh yangragani bois, fransuzlar 
qal bidan joy olgan.

Botir Zokirov isteʼdodining yorqin 
qirralari uning estradada kuylagan 
qoʻshiqlaridan  tashqari,   ijodkor  tashkil 
etgan “Myuzik-xoll” dasturining senariy-
lari tahlilida, qolaversa, kompozitor Ikrom 
Akbarov qalamiga mansub “Soʻgʻd elining 
qoploni” operasi librettosi yaratilishida  
namoyon boʻladi.

Kompozitor  librettoning yozilish  tarixi 
haqida  quyidagilarni xotirlaydi: “Operaga 
libretto yozish niyati haqida Botir menga 
uchinchi ogʻir operatsiyasidan soʻng,  bi-
rinchi qism va mizanssenalarni tayyorlab 
ulgurganini aytgan edi.  Libretto  yozuvchi 
Yav dat  Ilyosovning “Soʻgʻd  ellining qop-
loni” romani asosida  dunyoga keldi. Tugal-
lagan libretto ilk bor Alisher Navoiy nomida-
gi opera va balet teatrining badiiy kengashi-
ga  taqdim etildi.

Mazkur  opera  premyerasi 1977-yil 
14-iyulda ushbu teatr ijodiy jamoasi va 
Leningrad Davlat opera teatri bosh rejis-
syori Roman Tixomirov saʼy-harakati bilan 
sahnalashtirildi.

Botir Zokirov serqirra ijodga shoʻngʻish 
asnosida ijro uslubini takomillashtirish, 
chuqurlashtirish va originallashtirish borasi-

da hamisha izlanishda boʻlgan. Xususan, 
Oʻzbekiston estrada janrida ilk bor vokal 
kvartetini tashkil qilish haqida uning kun-
daliklarida quyidagi qaydlarni uchratamiz: 
“Yana bir muvaffaqiyat! Bugungi kun es-
trada qoʻshigʻini boyitishda ilk bor oʻzbek 
qoʻshigʻini vokal kvarteti ijro etdi. Bu birinchi 
kvartet qoʻshigʻini biz yaratdik. Bu, ehtimol, 
oʻzbek estradasida yangi janrni oʻzlashti-
rishda kichik qadamdir. Axir katta daryolar 
ham kichik irmoqlardan boshlanadi-ku!”.

Kompozitor Ikrom Akbarov aytgan 
mana bu jumlalar Botir Zokirov ijodi 
shaydosi boʻlgan har qaysi inson qalbi-
ni  toʻlqinlantirib yuboradi:  “Botir Zokirov 
boʻlmaganida, mening “Raʼno”, “Gazli”, 
“Yor, kel”, “Mahbubga” kabi qoʻshiqlarim 
ham boʻlmasdi. Uning dilbar xonishi orqa-
li har bir qoʻshiq sanʼat asari darajasiga 
chiqdi. Uning vafotidan soʻng men boshqa 
qoʻshiq yozmadim. Chunki u kabi maho-
ratli ijrochi, qoʻshiq maromiga yetmaguni-
cha ishlashdan charchamaydigan xonan-
dani boshqa uchratmadim”.

Bugun mamlakatimizda oʻzbek xalqi-
ning ana shunday shuhratli, suyukli 
farzandi — Botir Zokirovning nomi poy-
taxt koʻchalaridan biriga berilishi va shu 
koʻchada ramziy siymosi oʻrnatilishi, 
xonanda nomi bilan yangi bir oliy taʼlim 

muassasasi tashkil etilishi barchani bir-
dek quvontirdi. Ayniqsa, musiqiy estrada 
rivoji uchun fidokorlik koʻrsatayotganlar 
gʻururini osmonlarga koʻtardi. 

Davlatimiz rahbarining  2021-yil 16-ok-
tabrdagi “Oʻzbekiston davlat konserva-
toriyasi huzuridagi Botir Zokirov nomidagi 
Milliy estrada sanʼati institutini tashkil etish 
toʻgʻrisida”gi qarorida milliy estrada ijrochilik 
maktablarini yaratish, yuqori malakali mu-
taxassislar tayyorlash, ilmiy salohiyatdan 
samarali foydalangan holda milliy estrada 
sanʼatini jadal rivoj lantirish — aynan shu 
institutning eng asosiy maqsadi, deb belgi-
landi. 

Prezidentimiz estrada sanʼatining hayo-
timizdagi oʻrni, Botir Zokirov hayot yoʻli va 
ijodiy merosi ahamiyatini quyidagi soʻzlar 
bilan taʼrifladi: “Xalqimiz, xususan, yosh 
avlod ongida milliy estrada orqali milliy 
oʻzlikni anglash tuygʻusi, yuksak badiiy- 
estetik did va tafakkurni kamol toptirish 
— asosiy vazifamizdir”. 

Alohida taʼkidlash joizki, davlatimiz 
rahbari yangi Oʻzbekistonning Taraqqiyot 
strategiyasida belgilangan vazifalarni amal-
ga oshirish uchun bugungi kunda kadrlar 
siyosatiga alohida eʼtibor qaratayotgani be-
jiz emas. Ushbu strategiyaning asosiy omil-
laridan biri — bu taʼlim ishlaridir. Taʼlimning 
barcha bosqichlarida, xususan, oliy taʼlim-
da tubdan islohotlar qilinayotganini butun 
dunyo eʼtirof etib turgan ayni paytda mu-
siqiy taʼlim reformasi ham yaqqol koʻzga 
tashlanib turibdi. 

Ikki oydirki, Botir Zokirov nomidagi ins-
titut yangi binoda oʻz faoliyatini boshladi. 
Oʻzbek milliy estradasi namoyandalarining 
“ustoz-shogird” ijrochilik maktablari faoli-
yati yoʻlga qoʻyildi. Milliy estradamizning 

yorqin namoyandalari jalb etilib, ularning 
 samarali faoliyat olib borishlari uchun zarur 
shart-sharoitlar yaratildi.

Barcha sohalar qatorida sanʼat sohasi 
ham, jumladan, musiqiy taʼlim das turlari 
keyingi yetti  yilda ilmiy asos langan holda 
optimallashtirilmoqda, jahon klassikasi va 
milliy musiqamiz uygʻunlashtirilmoqda. Al-
batta, hali bosqichma-bosqich bajarilishi 
lozim boʻlgan yana talay ishlarimiz bor. 
Xususan, estrada-jaz musiqasi yoʻnalishi-
ni yanada rivojlantirish institutning asosiy 
vazifalaridan biri boʻlib qoladi. 

Kelajak rejalarga koʻra, institutda Botir 
Zokirov xotirasiga bagʻishlangan yodgorlik 
majmuasi va muzey tashkil etiladi. Muzey-
ga Botir Zokirov va Zokirovlar ijodiy sulolasi 
hayoti va faoliyati, milliy estrada sanʼatimiz 
rivojlanishi va dunyo miqyosida keng targʻib 
etilishini yorqin aks ettiruvchi eksponat-
lar qoʻyiladi. Botir Zokirov ijodiga mansub 
tasviriy sanʼat namunalari hamda adabiy 
asarlar jamlanadi va muntazam ravishda 
koʻrgazma-ekspozitsiya tashkil etilib, keng 
targʻibot olib boriladi.

Kelgusida amalga oshajak vazifalarimiz 
qatorida mashhur “Yalla” guruhining rah-
bari, institutimiz professori Farruh Zokirov 
boshchiligidagi “Prodyuserlik markazi” deb 
nomlanadigan ijodiy tuzilma shou-biznes 
xususiyatlaridan kelib chiqib, bizning eng 

iqtidorli talabalarimizni qoʻllab-quvvatlay-
di va dunyo xalqlariga tanishtiradi.  Talaba 
yoshlarimizdan iborat vokal-cholgʻu an-
sambllari tuziladi, estrada-jaz orkestrlari 
esa jahon jaz klassikasi va oʻzbek jaz mu-
siqasi ijro talqinlari, yangi asarlarning ilk 
ijrosi ustida ijodiy izlanishlar olib boradi. 

Keyinchalik “Simfo-jaz” yoʻnalishida yirik 
asarlar yaratish uchun zarur baza yaratili-
shi, zamonaviy ovoz yozish studiyasi tash-
kil etilib, zarur jihoz va texnikalar bilan kom-
plektatsiya qilinishi milliy musiqiy estrada 
yoʻnalishida zamonaviy ijro namunalarining 
“Oltin fondi” yaratiladi. 

Milliy estrada sanʼatimiz asoschilaridan 
biri, zamonaviy oʻzbek madaniya tini dun-
yo miqyosida keng targʻib etish, ijodiy va 
ijtimoiy faoliyati bilan xalqimiz maʼnaviya-
tini yuksaltirishga beqiyos hissa qoʻshgan 
buyuk sanʼatkor ijodiy merosi ana shunday 
yuksak ehtiromga munosib. Xalqimizning 
suyukli shoiri Abdulla Oripov buyuk sanʼat-
kor haqida shunday degan edi: “...Botir 
Zokirov katta talant sohibi, yuksak ehtiros 
farzandi, XX asrning oʻta madaniyatli va 
ziyoli kishisi edi. Bu ulugʻ sanʼatkor hami-
sha halol, imonli, haqiqatgoʻy boʻlgan, har 
qanday sharoit va vaziyatda oʻz eʼtiqodiga, 
oʻz sanʼatiga sodiq qolgan. Shunday ekan, 
uning hayot va ijod yoʻli ibratli, sanʼat umri 
boqiydir”.

Avaz MANSUROV, 
O‘zbekiston davlat 
konservatoriyasi huzuridagi 
Botir Zokirov nomidagi 
Milliy estrada sanʼati 
instituti rektori

“O‘zbek shansonyesi”
yoxud fransuzlarni maftun etgan san’atkor

Xolida Komilovaning shogirdlari bilan 
tayyorlagan milliy liboslarini koʻrsangiz, 
hayratdan “dod” deb yuborasiz! Hayo ham, 
ibo ham, sirli goʻzallik ham, joziba ham shu-
larda! Bu haqiqatni faqat shu  millatga man-
sub boʻlgan biz emas, bugun dunyoning ak-
sariyat hududlari bilyapti. Atlas, adras ma-
tolarimiz dunyo keza bosh laganiga ancha 
boʻlgan. Yaqinda Turkiyada yashaydigan bir 
tanishimiz shaxsan oʻzimga qoʻngʻiroq qilib:

— Opa, kelgan-ketgandan yashil rang-
li 10 metr adras berib yuborsangiz. Bir 
qoʻshnimiz rasmlarda koʻrgan ekan, qizini 
uzatganda shu matodan kiyim kiydirishni 
xohlayapti, — dedi.

Bu iltimos men uchun faxrli yumush 
boʻlib tuyuldi. Sal oʻtib, oʻsha qoʻshnisi til-
laqosh-u zardoʻzilardagi kelinchak rasmini 
koʻrib tillaqosh soʻrattirdi. Demak, libos bo-
bida birovga taassub qilishga hojatimiz yoʻq 
ekan-ku. 

Nahot oʻzimizda eng yaxshilari bor boʻ-
la turib, yana boshqalarning bichimiga tal-
pinsak? Axir, bu yerda faqat did, farosat 
masalasi emas, millatning shaʼni masala-
si ham bor-ku! Pillalarimiz ipakka, paxta, 
kanoplarimiz ipga aylanib, “klaster” degan 
tushunchalar paydo boʻlib, oʻzimizning 
boyligimizga oʻzimiz ega boʻlib, yolchib qol-
gan zamonlarda nega endi birovlarnikiga 
suqimiz keladi?! Tagʻin bunday kiyinishni 
baʼzi yosh qizlarimiz tushunib-tushunmay 
“moda”ga aylantirayotgani alam qiladi, hat-
to ular orasida:

— Bu toifadagi qizlarga badavlat  oilalar 
xaridor boʻlarmish, — tarzidagi gaplar borli-
gi seskantiradi kishini.

Eʼtiqod, avvalo, qalbda, yurakda boʻlsin! 
Oʻrni kelganda aytishni joiz bilaman: 

Men koʻksi keng oʻyilgan, qoʻlini koʻtarsa, 
badanining yarmini koʻrsatadigan liboslar-
ni ham begona bilaman. Ularni ham ayolni 
ayolday namoyon qila oladigan, latofatiga 
latofat qoʻshadigan oʻzbekona bichimdagi 
egni-bosh oldida gʻarib, koʻrimsiz bilaman. 
Har kim har joyda tili, koʻngli, ust-boshi 
bilan oʻzinikilarga oʻxshab tursagina qa-
ragan koʻzda hurmat uygʻotadi. Qarash-
larim kimgadir eskichadek tuyular, lekin 
men hech bir yangilikda milliy ruh, milliy 
odob, milliy goʻzallikka bepisandlik, xiyonat 
koʻrgim kelmaydi. Bu yozganlarimning ham 
(avvalgilaridek) maqsadi — shu.


